
1…wa a. Frè m te jis ap di m ke te gen mouchwa sa yo, se te pou yon moun k ap mouri ak 

kansè. Alò nou pral priye pou yo jis nan yon ti moman. [Frè Neville di: “Gen de rekèt jis sou 

lòt bò a.” —Editè a.] De rekèt? Oke, mwen pral…[“Youn nan yo. Youn se yon rekèt.”] Oke, 

mesye. E mwen pral depoze yo isit la pou lapriyè sou yo tou.           

2 E yon moun fèk sot pase yon nòt, li te vini alantou e li te pase yon nòt sou sa…sou sèvis yo 

pou demen. Ou menm ki isit la  k ap vizite nou, se sèten nou ta kontan fè w vini nan apremidi 

a dezè, demen apremidi, yo pral gen sèvis kasèt. E si ou p ap fè anyen, pral gen youn nan 

mesaj yo ke—ke ou pa janm tande yo pral jwe epi ap gen reyinyon pou lapriyè, e—e nou jis 

espere yon bon moman demen apremidi a dezè. Se pral yon tan ase okipe pou mwen paske 

demen, ou wè, mwen dwe pran dimanch maten, epi tou dimanch swa a, ak demen swa, tou, 

e tout istwa sou legliz sa yo.         

3 E kounye a, dimanch maten, si Seyè a vle, nou espere yon gran moman, paske dimanch 

maten se jou repo nou, yon jan de repo soti depi samdi swa…se Laj Legliz Lawodise a. Men 

dimanch maten m vle pran: Vyèj La K Ap Dòmi An, ak Rezirèksyon An, Kat…San Karantkat 

Mil yo, ak tout ti bout detay pou regle yo ki mare mesaj la ansanm pou dimanch maten. Sèvis 

yo ap kòmanse a nevè. Èske se vre, pastè? A nevè, dimanch maten, ke nou vle pran tout 

bagay sa yo tankou “Kisa k vin rive vyèj k ap dòmi an, kisa k vin rive vyèj saj la? Kilè yo 

retounen? Oswa ki kote san karantkat mil yo ap parèt?” Ak anpil bagay konsa pou dimanch 

maten, pou n eseye mare sa ansanm, ki ale byen ak mesaj sa a. Epi dimanch swa nou pral 

pran dènye gran zanj lan ak Mesaj pou Lawodise a, dimanch swa, si Seyè a vle.                 

4 E kounye a, alò, demen apremidi se sèvis la isit la, yon sèvis kasèt. Frè Gene jis sot di m ke 

yo ta…nou ta kòmanse a dezè demen apremidi. Epi noumenm ki renmen vini tande mesaj yo, 

gen lapriyè alantou lotèl la, noumenm k ap chèche Sentespri a oswa yon bagay, se yon bèl 

okazyon. Legliz la bèl epi li chofe, li ouvè, epi li pare pou nenpòt moun a nenpòt ki lè ki vle 

antre pou lapriyè epi chèche Seyè a. Legliz la louvri epi l ap tann. Epi nou…n ap tann ou, mete 

l konsa, n ap tann ou demen apremidi.        



5 Oswa nenpòt ki lè ke ou vle antre nan legliz la pou lapriyè, ebyen, li toujou pare. E si sa ta 

rive ke pòt yo fèmen oswa yon bagay, jis travèse lari a, frè m lan, ki konsyèj la isit la. Mwen 

panse ke se 411, mwen kwè ke…Oswa 811 (èske se…?) 811, jis prèske jis anfas legliz la isit 

la, 811. Ebyen li,…madanm li ta gen kle a si yo rale pòt la ansanm epi li fèmen, men yo kite li 

louvri petèt nan yon maten, louvri li. Oswa, apre sèvis la, li fèmen nan aswè, pou anpeche 

timoun kouri ladann, ou konnen, epi kraze fenèt yo e latriye; nou konnen ki jan timoun yo ye, 

espesyalman nan jou sa a. Alò nou fèmen li pou rezon sa a. Nou rayi pou n oblije menm fèmen 

pòt legliz la nenpòt ki lè. Petèt lè lòt la fin ranje, nou va fè l yon fason pou li diferan lè sa a, epi 

nou…yon moun ka la tout tan pou ke moun ka antre pou lapriyè, epi chèche gerizon, chèche 

Sentespri a.             

6 Ou menm, ki pa gen Sentespri a nan lavi w, vini, rete isit la, jis rete tout nwit lan si ou vle, jis 

rete jiskaske w resevwa L.   

7 Ki moun ki te isit la toutalè a ki t ap chante: “Bondye toutotou mwen, e Bondye toupatou”? 

Mwen—mwen te panse ke Anlèvman an te rive; Mwen, t ap gade nan viwonn lan, pou m wè 

si tout moun te nan viwonn lan. Se te vrèman bèl bagay; Mwen apresye sa. Nou te kab sipòte 

yon ti kras de sa plis jis nenpòt ki lè a. Wi mesye. Sa se…Mwen te jis antre, alè pou m te dwe 

tande sa.       

8 Epi mwen te manke tout bon chante nan reyinyon sa yo paske mwen te panse petèt ke…O, 

mwen jis sitèlman okipe, ou konnen ki jan sa ye. Moun—moun ki vini nan avyon, nan tren, 

nan…Ou—ou pa janm konnen sa, ou wè, paske sa jis vini pa telefòn, ou dwe al jwenn yo, 

rankontre yo e lapriyè pou yo, epi tout kote. Sa jis prale san rete, epi m ap eseye etidye tou; 

sa fè tout yon pwoblèm. Men nou toujou kontan rankontre moun yo epi fè sa nou kapab pou 

yo paske se…se pa n…nou se yon sèvitè piblik pou Seyè Jezikri a pou pèp Li a nan jou sa a. 

Epi nou renmen fè plis pase sa nou fè vrèman, men nou pa kapab.       

9 Yon minis te kouri vini maten an, ak yon kriz de nè, jis efondre an moso,  kanmarad de byen. 

E paske li te…li jis te travay twòp. Gen…Li te kòmanse leve, e ti fi l la te kanpe nan chanm 

lan, li te jis kòmanse ap fè piwèt. Li te gen yon ti pijama wouj sou li; li te di ke dènye bagay li 

sonje se te yon ti pwen wouj k ap tounen anwon, anwon, anwon, anwon, konsa. Li te pèdi tèt 

li, ou wè. E alò yo te kouri mennen l drèt isi a . Alò se—se jis twòp travay, ou wè. Ou—ou dwe 

sonje ou se fizik e nou—nou vle…nou panse ke tout chay la depoze sou nou. Men, ou konnen, 

Bondye gen sèvitè toupatou pou pran swen kèk nan bagay sa, e kifè nou jis fè meyè ke nou 

kapab. Men yon bon minis k ap eseye fè tout sa li kapab nan dènye jou sa yo pou Seyè li. 

Mwen sèten…Epi Seyè a te delivre l la menm, li jis anfòm, retabli, nòmalman, anfòm, li t al fè 

wout li, nan lajwa.              



10 Epi, o, yon gran bagay te pase jodi a. Mwen jis pa vle kòmanse sou bagay sa yo, men…Ou 

konnen, mwen te di madanm mwen, mwen te di: “Kounye a, pral gen yon moun ki pral vini la, 

epi li pral yon nonm, kout, foule, cheve nwa ak je nwa, li pral li siy sa a epi kòmanse…men 

rele l, ou wè.” Mwen di: “Paske Seyè a te gen yon mesaj pou li.” E mwen te leve pou louvri 

Bib la, epi mwen te di: “Mwen pral note bagay sa yo ladann isit la pou ou wè ke se egzakteman 

sa Seyè a vle l fè.”        

11 Uit ane de sa, yon nonm Polonè ki soti nan Polòy, ki elve nan Polòy…Nan yon reyinyon, li 

te vini sou lestrad la epi yo te di…oswa Sentespri a te gade l, Li te di li, Li di: “Ou jis konfi.” Se 

sa ke…Li te panse se mwen ki te di l, men se te Sentespri a ki te di l. Sa te rete menm avè l 

tout tan, epi finalman dwòge l soti depi Kansas City rive nan bilding lan yè swa, epi, li te 

reyèlman konfi lè li te tande pale de batèm dlo sa a. Li te ale nan otèl li a, epi Sentespri a te 

di: “Leve kounye a epi ale laba a.” Yon moun te vle vini avè l, men li te refize li paske nan 

vizyon an li te vini pou kont li. Ou wè? E alò… epi li, ki sanble yon nonm janti pou li siy lan, te 

kòmanse, li te tounen dèyè, epi madanm lan te rele l epi mwen t ale nan pòt la, mwen di: “Sa 

se—sa se li, kite l vini.”           

12 Li di: Kisa pou m fè? Apre li te fin wè, li te di: “Kounye a, mwen wè l.”   

Mwen di: “Mwen vle montre ou sa pou ke ou va konnen kounye a, ou wè.” Mwen di: “Seyè 

a te di m w ap vini.” Ou ka mande l. Mwen di: “Kounye a, men Ekriti a. Li l isi a la anvan ou 

kontinye.”     

13 Ebyen, li la pou l batize nan non Jezikri kounye a. Alò…?...Li ka prezan kounye a, pou tout 

sa m konnen. Èske ou isit la, frè? Yon frè, yon frè Polonè. Huh? Ya, jouk dèyè a laba a nan 

kwen isit la li ye, wi. Kanpe…leve men w pou yo ka wè ou la. Dakò. Pou wè Sentespri a…Sa 

jis rive tout tan. Anpil moun panse ke vizyon yo jis vini sou estrad la. O, se pa sa ki pwovoke 

l. Kisa w panse sou sa, Frè Leo? Se jis toupatou, ou wè. Ebyen, sa se plas ki pi piti L, isit la. 

Sa se jis kote yon ti kras bagay ap pase. An deyò la a se kote l ap  pase tout lajounen kou 

lannwit, ou wè. Ya, mande madanm mwen, epi li…oswa yo, epi vwazen m lan dèyè a la, Frè 

Wood, ak tout moun ki nan viwonn lan. O la la! Sa yo se ti—ti bagay isit la; se gwo bagay ki 

rive la. Kounye a, e mwatye poko janm te rakonte. O! Mwen tèlman kontan pou sa, antan n 

konnen ke Seyè nou an ap vini byento epi nou pral avèk Li pou tout tan lè sa a; pa pou tout 

tan, men pou Letènite, pou Letènite.                            

14 Kounye a, si Seyè a vle, mwen kwè se nan dizwit, dimanch, nan yon semèn. Dimanch, nan 

yon semèn, nan dizwit. M te gen yon batay terib; Satan te eseye ban m grip sa a k ap trennen 

ozalantou isit la, mwen jis kontinye ap remèt li ba li; epi li remèt mwen l, epi mwen remèt li l. 

Alò…e alò mwen te gen tout yon ti batay. Alò nou pral pwobableman gen yon lòt batay sou li 



semèn pwochèn. Epi, si Seyè a vle, nan dimanch pwochen, nan dizwit. E nou pral eseye pote 

kèk sèvis pou priye pou moun ki malad yo paske y ap… bagay yo ap fè bak sou fè bak epi vrè 

ijans ekstrèm yo n ap eseye pran swen osi vit ke nou kapab, ak lè yo, tout lè yo nan mitan 

lannwit ak tout bagay ki vini e ki ale. Alò nan dizwit nou pral gen yon sèvis gerizon nòmal. E 

si ou te gen kèk nan byenneme w yo ki vle yo priye pou yo, ebyen, pote yo vini, oswa pote yo 

vini nan lè sa a.              

15 Kounye a, gen anpil moun nan Jeffersonville ki t ap di m, yo di yo vini  alè pou yo rive isit 

la, apeprè senkè, yo di pa gen okenn plas menm ankò pou machin yo (oswa sis). Alò 

yo…Mwen di: “Ebyen, ou…Sa se frè nou yo ki soti toupatou pou vizite nou, moun yo, anpil 

minis.” Mwen di: “Y ap—y ap repoze yo sou ansèyman Sa a.”     

16 E nou jis ap eseye frape pwen enpòtan yo. Epi yon ti kras pita, ebyen, nou pral genyen li 

nan fòm liv pou ou ka li l epi—epi pral gen yon ti kras—ti kras plis ki ajoute sou li, paske 

leswa…Ou remake, nan de dènye sware yo, mwen t ap eseye, te, sove vwa a, ou wè, akòz 

pi gwo pwen sa a, se sa ke mwen vle wè; la kote revelasyon Kris la manifeste nan laj sa a, ou 

wè, de kisa li ye.      

17 E kounye a, anvan nou kòmanse li Lèzekriti…Epi mwen konnen demen se gwo jounen 

komèsyal la lè nou tout gen pou n al achte pwovizyon samdi swa nou yo. E nou dwe jwenn yo 

nan samdi apremidi oswa samdi maten, yon sèl, pou nou ka gen samdi swa lib pou vin legliz. 

Alò nou pral eseye kite w soti bonè aswè a pou w pa twò fatige demen pou resevwa l, epi 

retounen nan sèvis la apremidi a ak frè yo isit la ak kasèt yo epi—epi tou pou demen swa.      

Kounye a, èske nou ka jis kanpe yon moman pou lapriyè, si ou vle? 

18 M ap mande, anvan nou lapriyè, si gen yon moun isit la ki gen demann espesyal pou 

lapriyè, jis leve men w si w ta vle fènn konn sa. Bondye wè. Ebyen ou wè si nou nan yon mond 

ki nan bezwen ou pa, frè m yo. M devine ke katreven kenz oswa katreven dizwuit-uit pousan 

nan asanble a leve men yo nan moman sa a, pou ... Koulye a,sonje, ou pa menm ka deplase 

san ke Bondye pa  konn sa. Ou wè? Li te konn entansyon w yo, Li te konn kisa w tap mande. 

Ann bese tèt nou: 

19 Bon Papa nou ki nan Syèl la, n ap apwoche Sentete w aswè a, twòn ou, atravè pwomès 

ou ke w te di ke wap tande. Epi, si nou ta kwè, ou va ban nou sa n ta mande a. Epi n ap 

konfese tout sa ke nou fè ki mal. Nou reyalize, Seyè, ke nou pa — nou pa diy pou n resevwa 

okenn benediksyon w yo. Nou endiy. Nou tout ansanm nou endiy, e nou pa vin kòm si nou te-

nou te diy e-e nou ta fè yon gwo bagay. O Papa, lè nou gade kalvè a, ki wete tout grandè a 

nan men nou, nou — nou pa konnen okenn lòt bagay, sinon Kris e limenm ki te krisifye. Apre 



sa, lè nou wè ke l te resisite nan twazyèm jou a dapre ekriti yo, pou jistifikasyon nou, li te 

retounen ankò karant jou pita sou fòm Sentespri a, pou rete avèk nou jouk aparisyon vizib li 

nan syèl la nan fen tan an. Epi nou wè ke tan lafen an ap apwoche  rapidman vre kounye a. 

Epi nou se moun ki pi kontan, Seyè, paske se — se Oumenm ki bann gwo privilèj sa a. 

20 M tèlman rekonesan, Papa, ke asanble kap koute sa a  chita laa ak kè yo panche, epi ap 

koute ...? ... pou tèt sa, Seyè, m priye w pou sanktifye bouch mwen aswè a, e chak swa e 

chak fwa ke map vin sou chè w la pou pale ak pèp ou a; paske, Seyè, pa janm kite m di anyen 

k pa sa. Ou toujou gen pouvwa fèmen bouch tankou w te fè l nan fòs lyon yo ak Danyèl. Epi, 

si m ta janm di anyen ki pa t selon volonte w, fèmen bouch mwen, Seyè, pou ke m pa di l. 

Kontounen panse m yo; mete m sou bon chemen an, Seyè, kote ke m ka di anyen lòt ke verite 

a. Paske m reyalize ke nan gran jou sa a kote moun sa yo ap tann la a anwo a ... ap tann 

selon levanjil ke m te preche yo a. Si w vin pou pran- nenpòt kilès nan  zetwal ou yo,  zanj ou 

yo, predikatè w yo, sèvitè w yo, yo pral gen pou yo reponn an premye dapre  Mesaj yo ke n t 

ap preche pa bò isit la. Ou pral rann Sèvitè w yo,  responsab. 

21 Koulye a, Papa, m priye w pou kite Sentespri a pale, pa pou yon nonm. Sikonsi kè nou 

poun ka tande L. M pral tande w, Papa. M  Priye  w pou ta geri malad yo ak moun ki aflije yo. 

Tout sa ke moun yo bezwen, toupatou, ke gras ak pitye w ret avèk yo. Akòde chak demann ki 

te fèt aswè ak men leve. Deyò a atravè peyi a pandan ke anpil lòt ap soufri, menm sila yo ke 

mouchwa sa yo reprezante, epi demann sa yo ke m gen anba men m isit la, pèmèt ke 

Sentespri a reponn, Papa, epi geri malad yo. Pale avèk nou kounye a atravè Pawòl  ekri w la, 

pa Sentespri w la, se nan Non Jezi ke nou mande. Amèn.  Nou mèt chita. 

22 Kounye a, aswè a li yon ti kras cho nan legliz la. Gwo laj Legliz Laodise a ap vini. Epi aswè 

a n ap apwoche lòt gwo laj legliz la ki pral senkyèm laj legliz la. Nou te pran premye laj legliz 

la, ki se Efèz. M te ka li sa yo ankò nan kòmansman an, yo tout te ekri e se konsa, mwen ta 

renmen li yo pou ou ki ta renmen tcheke nòt ou yo. 

23 Premye laj legliz la se te laj Legliz Efèz la, ki pati de 55 a.d a 170. Pòl te zetwal la, epi se 

te premye laj legliz la. "Zèv san lanmou" se te plent Bondye. Rekonpans lan se te "Pyebwa 

lavi a." 

24 Dezyèm laj legliz la te depi 170 a 312, Irene te mesaje jou a. Repwòch lan te yon pèseki - 

... te tribilasyon, e yon legliz pèsekite. Rekonpans, "kouwòn  lavi a. 

25 Twazyèm laj legliz la se te Pègam, Sen Maten te mesaje legliz sa a. Laj legliz la te te de 

312 a 606. Repwòch lan te "fo doktrin, mansonj Satan an, fondasyon règ Pap la, epi maryaj  

legliz ak leta ansanm." Rekonpans lan te "lamann kache, ak yon wòch blan." 



26 Epi katriyèm laj legliz la se Tiyati; Kolonban se anj laj legliz sa a, mesaje a; de 606 a 1520. 

E 

laj legliz la te sediksyon Pap la, Laj tenèb yo. (Se te yè swa, ou konnen, Laj tenèb yo.) Epi 

rekonpans lan, se te "pouvwa pou dirije nasyon yo, e zetwal maten an," pou anj lan. 

27 Kounye a, aswè a, n ap kòmanse ak senkyèm laj legliz la, ki se laj legliz Sad la, S-a-d, 

Sad. Epi mesaje  laj legliz sa a te Martin Luther, vin pi abitye a espesyalis Bib la oswa pwofesè 

sa a, oswa layik yo, pito, jodi a. Epi laj legliz la te kòmanse an 1520 e l te fini an 1750, de 1520 

a 1750; epi se laj sa nou ka rele "Laj Refòmasyon."  

E repwòch lan te "Sèvi ak pwòp non yo." Epi rekonpans pou ti rès ki te rete a, se te "Pou 

mache devan l nan rad blan , epi non yo nan Liv lavi Ayo a." Ke Seyè a beni nou pandan ke n 

ap antreprann sa kounye a. 

28 Koulye a, nou kòmanse ak vèsè premye a nan twazyèm chapit la, nan tan laj legliz sa a. 

Mesaj pou Sad la, peryòd  refòmasyon an. Yon ti rès kwayan te rete, jis prèske kite. 

29 Koulye a, pou kèk nan nou ki fèk vin la a, M ta ka di  sa la a, ke ... konsa ou pap en reta. 

Se pito gwosye, E gen de moman nou pral vin kote nou ka met mesaj nou yo laa ... desine l ', 

vin nan apremidi epi ranje li enpe; nou ka  fè l nan Dimanch. Koulye a, chak sa yo reprezante 

premye- ... laj legliz la: youn, de, twa, kat, senk, sis, sèt. Sa kòmanse ak Filadèlfi ... 

30 Epi isit la reprezante pouvwa pannkotis la, oswa yon legliz ki te nan pannkotis la. Se te yon 

gwo legliz nan kòmansman an, men yo te kòmanse ak yon - yon - yon lespri denominasyon 

ki vin nan mitan yo, ap eseye fè Legliz la yon denominasyon, ki te rele "zèv  Nicolayit yo." 

Èske w ka tande m jouk dèyè a? wi? Se byen. "Zèv Nicolayit yo ." Koulye a, li pa t ko yon 

doktrin. E alò, nou te pran Pawòl la  e dekonpoze  l, kisa ki te "zèv yo," kisa ki te " Nicolayit 

yo." Sa se yon non etranje pou nou, Nicolayit, se konsa m te pran grèk la epi dekonpoze l. 

Kidonk Nico vle di "konkeri," oswa "venk," oswa "ranvèse yon bagay." Nicolayit, layit se legliz 

la, "layik." Nicolayit, yon-yon zèv ki t ap eseye ranvèse layik la, e l met tout benediksyon yo ... 

e  yon sèl la ki pou li Bib la, yon sèl la pou ki bay entèpretasyon an, ta dwe evèk la oswa kèk 

gwo tèt nan legliz la. 

31 Aprè sa a, nou jwenn, nan dezyèm laj legliz la, li ta kòmanse prese soti. Sa se toujou 

Lapannkòt; e sa te denominasyon (d). 

32 Kounye a, nan twazyèm laj legliz la, Pègam, Lapannkòt te prèske fin soti. Men, doktrin 

denominasyon an, li vin de yon "zèv" isit la, kontinye jouk li vin yon "doktrin" laa. Aprè sa, yo 



te reyèlman marye la menm. Yo te marye! ... Gwoup sa a isit la ki te metrize gwoup pankotis 

yo. 

33 Kounye a fason ke m ap di sa, frè m yo, sa a se yon  reyalite ki jis. Sa se selon literati sakre 

listwa yo.  Liv Konsèy Nise yo, Liv Mati Fox la, e tout gran literati ansyen yo. M te gen kèk nan 

ansyen maniskri ke yo genyen. E yo tout ... M di sa san ... San m  pa di ke m se pannkotis. 

Sa pa vle di ... Lè m di " pannkotis ," sa pa vle di òganizasyon sa a nan jou ke nap viv la.  Sa 

li osi koupab ke rès nan yo a. Men m vle di vrè pannkotis la , vrè Lespri Bondye a ak Doktrin 

orijinal la, ak benediksyon orijinal yo, ak non orijinal yo, ak tout bagay egzakteman jan l 

kòmanse nan kòmansman an tankou l te kontinye atravè Bib la. 

34 Kounye a, lè nou rive nan laj sa a, ou wè kouman  Pannkotis la sot lwen. Èske w wè l dèyè 

a trè byen? Èske w byen konprann jouk dèyè a? trè byen. Bon, men li, yè swa, gran aj ke n 

tap wè isit la, konstanten, Konstanten, K-o-n-s; M pral mete l. Limenm, antan ke yon payen, 

te ... mande kretyen sa yo la a (sila yo ki te gen doktrin Nicolayit yo) si yo ta priye pou l ta 

genyen yon jan de batay; ebyen, li ta vin yon kretyen. Nan moman sa a pandan l te nan batay 

la, li te fè yon rèv ke l ta dwe ... Ak yon kwa blan ki te plase devan l, li te di, "Avèk sa a w ap 

genyen." E se trè byen. Apre sa, li reveye lame l la, el pentire yon kwa blan sou boukliye yo, 

e se te lye nesans oswa  konmansman lòd Katolik la, jodi a,ke yo rele chevalye  Kolon yo. 

35 Bon─ kounye a, Konstanten, gen... ou pa ka jwenn menm yon bagay nan istwa yo, kote l 

te konvèti. Li pa t anyen lòt ke yon politisyen malonèt. Li te gen nan lespri l lide pou l─ ini 

wayòm li epi fè l vin fò.  Konsa, li nan tèt li, ki se yon payen, ki adore idòl yo; apre, li te wè ke 

doktrin Nicolayit la  te prèske kwense yon kote, alò li te itilize menm estrateji ke nou te jwenn 

yè swa a. 

36 Epi, Jezi te predi l twasan-kat lane anvan l rive, li t ap anseye doktrin Balaram lan. Kouman 

ke Balaram te twonpe timoun Izrayèl yo, ki te lakòz yo komèt fònikasyon epi — epi yo te ofri 

... pran bagay yo ofri bay idòl yo, manje bagay yo. Koulye a, nou konnen ke "manje bagay ke 

yo ke ofri bay idòl yo," kisa l te reyèlman ye, se te idolatri. Yo antre, yo tonbe ajenou devan 

idòl yo, yo te tounen met idòl yo nan legliz kretyen. menm jan ke Balaram te fè la ba a, te fè 

pèp Izrayèl la komèt fònikasyon, fè yo ale nan gwo fèt idòl sa a. 

37 Oke, Konstanten te fè menm bagay la estrateji li, epi li te fè yon legliz. Li te bay anpil nan 

Konsèy  Nise a, apre sa a yo ... Li te fè yon-yon bann gwo bilding ke l te genyen, epi l konvèti 

yo an legliz. Epi l te fè yon gwo lotèl an mab, dekore avèk lò a pyè presye. Pi wo a, li mete 

yon jan de twòn, epi l met yon nonm nan tèt li tankou yon ... li te rele nan tan sa a "yon evèk." 

Apre sa, yo mete l sou twòn sa a, Boniface III te twone. Non sèlman li te mache ak rad sou li 

tankou - peyizan an te fè, men yo te fè  yon - yon bèl kalite rad pou li, yo abiye l tankou yon 



dye, yo plase l anlè a la e yo te rele l, "Kire a." Kire, oswa Vicariv Filii Dei a, sa vle di "ranplasan 

Pitit Bondye a." 

38 Koulye a, Men sa ki pou moun ki gen sajès la, desine, ekri sa a: Vicarivs Filii Dei. Apre sa, 

lè w trase yon liy anba la a epi ajoute chif yo, lè sa a wa p gen egzakteman sa Bondye te di 

sa ke mak bèt la te ye a: sis san swasant-sis. Ou wè, Vicarivs Filii ... Bon, m te ale a Wòm epi 

M te Vatikan.  E twa kouwòn lan : jiridiksyon  lanfè a, syèl la, epi pigatwa. Ou wè? M te wè 

kouwòn lan, wè vès la, wè tout bagay, menm kote a. 

39 Avrèdi, nan jedi aprè midi a twazè  m te sipoze rankontre dènye pap ki te la a. Baron von 

Blomberg te gen ... epi apre sa li te di, "Kounye a, lè w ale, Frè Branham, premye bagay ou 

dwe fè se koube w sou jenou dwat ou epi bo bag sa a." 

40 Mwen te di, "Sa a pa ladann. Sa a pa ladann. Jis bliye sa. " Mwen te di, "M bay ... M pa 

gen anyen kont nonm lan, li ...? ... " Men, m te di, "Gen yon sèl bagay, m ap bay yon nonm tit 

li. Si l se 'Reveran,' se trè byen, yon 'Evèk, Ansyen, Doktè, kèlkeswa sa l ye a, m ap byen 

kontan salye yon nonm. Men, adore yon nonm? M dwe omaj mwen a yon sèl nonm: Jezikri. 

Se sèl nonm mwen ma p koube devan l. ” M te di, "Jis bliye sa. Jis anile sa. " M pa tap ka 

aksepte sa. E se konsa, M ... 

41 Aprè ke te retounen lakay mwen, mwen te aprann ke yon lòt gran Ameriken te fè sa, 

tou,Teddy Roosevelt. Li te refize fè l poutèt ... Sonje sa nan listwa? Ke l te refize wè Pap la 

paske li te dwe bo bag li oswa ... Yo te genyen l sou gwo zòtèy la, epi, ou konnen. Se konsa, 

... Oo, non. Non, sa a pa ladann. Konsa, apre sa ... 

42 Sepandan, nan ... Koulye a, menm jan Balaram ... Lè sa a, nou te jwenn yè swa, sou ... 

Koulye a, isit la an premye, anvan nou kite la a, yo konsolide legliz la e yo te marye, te pran 

kèk lide payen yo, idòl payen yo ki te nan legliz la. Dye Jipitè a, dye solèy la, dye Mas, dye 

Venis, e tout idòl dye yo, li wete tout deyò nan legliz payen yo; epi mete Pòl, Pyè, vyèj Mari, 

tout sila sa yo, epi l di: "Men Kire w paske Jezi te di Pyè, Mwen ba w kle yo, e li se yon siksesè 

apostolik." Sa a se toujou doktrin Katolik jouk jounen jodi a. Apre sa, yo mete idòl yo. E kisa 

yo te fè? mennen adorasyon idòl nan Kretyente, swadizan Kretyente; pa vrè Kretyente, paske 

ti pannkotis yo ti ... 

43 Koulye a sonje, m pa di ... M pa t di, "Batis, Metodis, Presbiteryen," yo nan tout sòs. Men, 

vrè, otantik zafè Bondye a se te pannkot ; se te, se, epi ap toujou! Se la a  Legliz la kòmanse,  

la menm ak Pwuisans Pannkotis. 

44 Koulye a, ou di, "Èske se sa, Frè Branham?" M ap mande w pou pran istwa yo, epi swuiv  

kouran  ki travèse tan an rive jouk isit la, epi jwen si chak nan vrè, reyèl pitit Bondye yo pa t 



rete ak benediksyon pannkotist sa a; te pale an lang, entèprete lang yo, te gen siy ak mirak 

yo, te batize nan non Jezikri. Tout sa apòt yo te fè, yo te fè l tou, pati de anba menm rive bò 

laa. Se rezon ki fè ke la a, nan li, istwa a, m te pran Pòl ak Irene e - e - e – epi rive sou Sen 

Maten, kolonban; chak nan nonm sa yo (plonje desann nan laj sa a isit la), te gen siy ak mirak 

yo. 

45 Trè byen. Li te di yo te ... Mikwo a te gen yon ti ... Èske l mye? Trè byen. Non, yo souke tèt 

yo, yo pa ka tande ditou kounye a, Billy. Trè byen. Eske n ka…? Èske l ...? Bon, ou tande m 

kounye a? Koulye a, ki jan sa ye? Èske l pi bon? wi? Tout moun di, "Se byen." Pòl, se yon sèl 

pwen kont ou. Trè byen, dakò. 

46 Kounye a, nan epòk sa a, lè sa a, lè li te fè pakèt gwo bagay sa a, li te mete nonm sa a la 

a kòm yon evèk inivèsèl sou tout legliz yo, ba yo anpil lajan, elatriye, li te pwomèt yo, el te ini 

legliz ak leta ansanm lan,  epi te kite legliz kontwole leta. Ki te Fè l yon gwo chabrak. Kidonk 

men egzakteman sal ye ... Sa Konstanten te fè a se sa menm bagay ke nou te jwenn nan lòt 

legliz sa a, se sa ke Bondye te di; ke, nan epòk Eli a, yo te kite fanm Jezabèl sa a metrize pitit 

Li yo; sa te te pase nan Laj la tenèb la. Epi gade ki kote Lapannkòt ye kounye a. O, la la, o, la 

la! Jis metel an nwa.  Epi  pou prèske yon milye lane, li ... pati de anviron apeprè 500 a 1500, 

se sa, se de 606 a 530... 520, se chif egzak yo, men egzakteman. Yo ta pral…pèsekisyon 

ansanglante sa yo. Li istwa a. 

47 Koulye a, yon Katolik ap di w ke legliz kretyen an, se yo ki te legliz Kretyen an. Yo se legliz 

Kretyen denominasyonèl la. Men vrè pannkotis yo yo te bourade yo soti, touye yo,  asasinen 

yo, epi pap yo ak evèk yo elatriye te egzekite yo, san te simaye toupatou.  

48 Ebyen, yon jou sa a ap koute m lavi m, ou wè, pou di sa. Men,  yon bagay ki sèten, m 

konnen ki kote map  dirije m, kounye a m konnen.  San an jis kontinye ap degoute. Men lè a 

ap rive  kounye a, sa ke w wè selon sa k ap pase nan nasyon an ke l pa pral pran lontan. 

Pinga w janm fè bak sou sa! Se la verite. Rete jis avèk sa. Mele san w menm jan ak lòt yo nan 

jou sa a. 

49 Koulye a, ou wè sa k te pase la a. Apre sa  la a doktrin Jezabèl la te antre. Jezabèl te yon 

fanm, yon payen ki ... Akab te fè menm bagay ak Konstanten; marye fanm sa a yo nan bi pou 

ranfòse gouvènman l, epi mennen  idolatri nan mitan pèp Izrayèl la egzakteman menm jan 

Konstanten te fè nan tan l lan. Epi Pannkòt la te prèske ale nèt. 

50 Kounye a, Bondye te sisite Martin Luther. Mwen vle w remake ki jan l te soti la a e li te 

prèske disparèt konplètman, apre li te, apèn ap kòmanse la a, epi desann isit la ankò. Kifè  m 

yon jan souliye sa paske se yon- se yon gwo leson pou Dimanch swa, si Seyè a vle. 



51 Ebyen, kounye a, mwen kwè ke nou yon jan ratrape n  kounye a nan koten n ye a. Bon, isi 

a la menm se Laj tenèb la, isi a menm, soti  de 1500 ... soti de 606 a 1520. Jis bò isit la. Map  

met sa a isit la konsa w pral... de 606 a 1520. Sa a se Laj tenèb la, legliz ki la a, Laj tenèb la. 

Koulye a, legliz sa a ke nap fè soti la a kounye a se legliz Literyen. 

52 Kounye a, pifò moun ki te la yo, moun sila yo te mouri nan ... Mesye sa yo tankou Ireney, 

Martin, ak Kolonban, epi yo te fennen. Epi koulye a ou pran nenpòt moun ki vle  retounen fè 

rechèch nenpòt ki istwa ke w ta renmen, si se yon istwa otanyik, epi lè yo di w ke "Sen Patrick 

te yon Katolik," yo pa konn de kisa yap pale. Sen Patrick te pwoteste kont legliz Katolik, epi li 

pat janm al a Wòm, epi l te refize doktrin yo a avèk fèmte. Se egzakteman sa. Ou ale nan nò 

lang - ... oswa Iland jodi a, epi wap wè menm bagay la. Sen Patrick te yon òm de Dye! Men, 

Sen Patrick, lè l te di  la a ke l- te chase tout sèpan Iland yo, Se te yon lejand. 

53 Konbyen nan nou te janm li e tande pale de William Tell ki te tire yon pòm sou tèt pitit 

gason l  lan? Sa a se yon lejand Katolik, pa janm te gen yon mo de sa  konsa. M te la menm 

kote li te sipozeman rive. Yo te ekri la a, "yon lejand, se pa konsa," nan peyi Laswis. Billy ak 

mwen nou te trouve nou la menm bò kot Lak Lucerne kote l te fè l la a – men sa bagay la te 

ye, li te tire yon nonm; sa a se vre, men se pat yon pòm sou tèt ti gason l lan. Se jis yon lejand,  

bann sipèstisyon ak bagay sa yo, li pa janm te konsa. Yo pa gen okenn dosye sou sa la ba a, 

kote l te rive a oswa nenpòt bagay la,  ke yo te janm fè l. Epi li reyèlman gaye l deyè a epi l di 

kisa l te ye. Bon, men nan tou sa,  se pa anreyalite  listwa ki di ke l te fè l. Ou wè. 

54 Konsa, dezòmè isit la la a, nan laj legliz la, se la a li prèske ta vle disparèt, pèdi konplètman 

legzistans li. Koulye a, nan lòt laj sa a laj Refòm lan antre. Epi  bagay sa yo la a apre prèske 

yon milye lane nan nwasè ak tenèb e disparisyon, elatriye konsa legliz fin pa pèdi tras Irene. 

Li te yon nonm ekstraòdinè, yon nonm kap sèvi Bondye.  Se te Konsa de santèn de presye 

sen te bay san lavi yo menm jis gratis  (kanpe nan estad sa yo) jan ke yo te kapab, ou wè, 

pou kòz Kris la, pou batèm nan non Jezi kri, pou pale an lang, rezirèksyon nan Jezikri k ap viv 

nan lavi l  ak prezans diven l lan ap la, pandan ke moun yo ki rele tèt yo kretyen te pèsekite 

yo. Sa se vre. Se egzakteman sa. 

55 Oo, se yon — se yon rejiman demonize ki  merite lanfè m-pa-konn-kisa. Parèt konsa epi 

fòme tèt yo  fè tèt yo, "rele tèt li yon pwofetès, yon entèprèt divin de Pawòl la, pèsonn pa 

konnen l, sof yomenm." Rele tèt li, men li se yon mantè. Ou wè? La a ou wè. Men an menm 

tan; li te anj li la a, avèk verite a. Verite a ap toujou retounen a sa a. Ou wè? Toujou retounen 

a orijinal la, paske Bondye pa janm bouje de sa. 

56 Alèkile, e n te jwenn tou, yè swa, anvan n kite sa a, pou ke l byen chita  nan kè w. Non 

sèlman l te... Nan tip la, Jezabèl, te gen yon-yon pitit fi. Ou sonje sa? Epi Revelasyon 13 te di 



ke legliz ki nan apostazi sa a, Wòm, te gen pitit fi. "Li te manman pwostitye yo." Eske se vre? 

Jezabèl te gen yon pitit fi, e kisa Jezabèl te fè ak pitit fi l la? Gad ki jan tout bagay sa yo, te tip 

ak lonbraj. Jezabèl te wè ke pitit fi l la  te marye ak Joram , ki te pitit gason Jozafa nan Jide. 

57 Pèp Izrayèl  te divize nan moman sa a, jan sa a. Men   Jerizalèm isit la, epi bò la a se Jide. 

Oke, Akab te isit la, e Joram te la ba a. Trè byen, Jezabèl te konkeri sa a, tout  Izrayèl  te nan 

idòl. Apre sa, ... ( Tout moun sof Eli ak ti gwoup fidèl sa a.) Dakò. Koulye a, lòt  kote sa a  se 

te Joram ki te sou Jida. Epi lè l te fè pitit la pou Akab, li te pran ti fi sa a epi l te marye l ak pitit 

gason Joram lan ... oswa ak pitit gason Jozafa a ki te Joram, li te pote idolatri nan Jida, epi 

met lotèl payen nan Jerizalèm. 

58 Se egzakteman sa legliz Katolik te fè! Li kole doktrin denominasyon l lan e latriye, epi li 

koupe Sentespri a  nan legliz anba la a ak pitit fi l yo (Literyen, Metodis, Batis, pannkotis, 

elatriye). Se egzakteman sa l te fè. Bib la te di, "Li se manman pitit fi pwostitiye yo." 

59 Kounye a, jis gade atravè Ekriti yo. Ou wè-ou wè  nenpòt bagay  ki sinon diferan nan ekriti 

a, epi listwa  ap frape egzakteman sou menm nòt yo, vin kote m tankou yon nonm serye. Ou 

wè? Se sa. Li pa la! 

60 Denominasyon sa yo se bagay anpwazone sa a ke nou te janm genyen nan Pwotestantis 

la, li eseye fè moun gouvène legliz la, yon lòt imaj tankou sa k te chita sou twòn sa a. Evèk an 

chèf la, sipèvizè jeneral yo nan pannkotis, "Oke, kounye a, kite m wè, ki sa doktrin li a ye? Oo, 

li te batize nan non Jezi? Li pa ka antre nan sa a. Non, mesye, frèm yo . Ou refize l. " Epi sa 

se te refize tou. "Mwen pral fè w konprann, pinga okenn nan nou al nan reyinyon sa a la ba a. 

Se negatif. Kèlkeswa jan w malad, rete lwen, kèlkeswa sa Bondye ap fè. Si w pap gade atravè 

linèt nou yo, se kisa, ou pap wè ditou. " Fè yon imaj bèt la! E imaj la te gen lavi pou pale. Se 

egzakteman laverite. Ou pa panse ke l ka pale, jis kwaze l yon ti kras yon sèl fwa. Uh-huh, ou 

ka sèten gen pwoblèm. 

61 Mwen sonje, nan Tulsa, Oklahoma, m te ... Oh, mwen te nan yon terib tèt chaje la a, 

denominasyon yo kòmanse ap vire anwon la a. Ebyen m te trouve m nan bilding sa a yon  jou 

a epi mwen te wè yon-yon vizyon. M te wè yon-yon ti ... bèl, vyek 'ti chat, epi li te lonje sou 

yon zòrye an swa, e li te si tèlman miyon. Epi m, mwen te deplase (e m pè chat), e m te 

apwoche epi m kòmanse manyen l, epi l te fè, "miaw, miaw." Ou konn jan yo fè bri sa a ki 

komik , ou konnen. Apre sa, m te kontinye ap pase menm  sou li, e m te di, "ala bèl, ti chat." 

Epi li te fè , li te fè, "miaw," jis janti menm jan an, ou konnen. 

62 Apre sa, m te gade pa dèyè zòrye l la, li te ekri,  "ti chat Pannkotis." Ebyen, m te panse, 

"Koulye a, eske sa pa etranj." Epi, m te di, "Sa a ta dwe yon vizyon." 



63 Epi yon bagay te di, “Toutotan wap pase men w nan sans plim yo, pa gen pwoblèm; men 

kounye a, si w vle wè ak kisa  li te fèt, manyen plim yo nan lòt sans lan. " ou wè?  Konsa, lè 

m manyen plim yo alanvè, je l yo soti, tou vèt, e se te yon mons ki  kanpe la a  ap krache sou 

mwen osi  fò ke l te kapab. Ou wè, jis pase men w nan move sans lan yon ti kras. Di l batèm 

li nan non  "Pè, Fis, ak Sentespri a" vin de dyab la ak legliz Katolik, siveye sa k ap pase l. Ou 

wè? Plim yo ap kanpe. 

64 M desann, m di Frè Gene ak lòt yo, desann nan ... Oo, Frè Leo ak lòt yo, m te di, "M sèten 

ke m te gen yon reyèl vizyon denominasyon pannkotist nan sa." 

65 Kounye a, 3èm chapit la, ann tou dabò ... Sad se yon legliz ki mouri. Li mouri paske yo te 

touye yo pandan tan sa a. Lavi a te Jis ti kras detire, nou pral jwenn  nan kèk minit sa l te ye, 

jis yon ti moman. Soti de lane 1520 a 1750 se te laj Sad la. E etwal la, oswa anj lan  ... etwal 

la ki te nan men l lan, ki te anj lan oswa mesaje laj legliz la. Èske nou te konprann sa byen 

klè? Ke etwal la se te yon anj, e yon zanj se yon mesaje pou laj sa a. Se sa. Se sa.  

66 Bon nou fini avèk Konsil Nise a. Li te mouri laba a, e yo tout te vin gen pouvwa ak glwa, 

legliz ak leta te ini. Èske gen yon moun ki sonje sa etid la te di yèswa, sa anpil nan pakèt moun 

sa yo te panse? ‘‘Milenyòm lan te rive.’’ Epi tout… ‘‘Ap tabli Milenyòm lan san vini Kris la.’’ Ou 

wè? Vini Kris ap mennen Milenyòm lan, sa se premye bagay la. E nan jou sa yo yo te gen… 

Si w konsidere istwa, ou jwenn ke yo te gen fo Jezi ak lòt bagay ki te parèt, ou wè. E yo te 

menm panse ke pap la se te Jezi, ap rele l vikè ‘‘olye de Fis de Dye.’’ Ya, sanble ak, yon dye 

sen pakèt afè, ki te chita la. 

67 Kite m di w yon bagay. Bib la di ke lè Jezi vini...anvan L vini, ‘‘Va gen fo pwofèt, e va gen 

fo Jezi ki va parèt.’’ Se vre. ‘‘Men ni, isit la...’’ Men kite m fè sa desann nan kè w: pa gen dwa 

janm gen yon Jezi ki va mete yon pye L sou tè sa jiskaske Legliz anlve e pati ale. Kounye a, 

jis kenbe sa nan tèt ou, paske va gen fo Kris k ap parèt. Men Jezi pa pral vin isi a sou tè a; 

paske twonpèt la va sonnen, e Li pap janm vini, nou va rankontre L anlè a. Legliz va deja pati. 

E apre sa lè Jezi va parèt, se va retounen L lan. Moun lòt nasyon yo pral rankontre L anlè a. 

Èske se Lèzekriti? Ou wè? Yo pral rankrontre L anlè a, e apre sa nou va monte. E Jezi se...pap 

janm mete pye L sou tè a jiskaske Legliz anlve epi antre Lakay pou Soupe Nòs la laba nan 

Syèl la; apre sa Li va retounen pou rès Jwif yo. 

68 Kifè kounye a se fini, Konsil Nise a, legliz te vin--te vin anba rèy pap pandan prèske mil 

lane. Yo te touye tout moun ki pat dakò avèk yo. Se vre. Se swa ou te koube anba sa oswa 

yo te--yo te--yo te touye w, tankou Jezabèl te fè Izrayèl. 



69 Sentespri a te kite yo tout sof jis yon ti ponyen pandan aj sa, tankou Eli epi rès Izrayèt ki 

pat koube a jenou devan Baal. Si w vle li sa la, se 1 Wa, chapit 19 la, epi vèsè 18, lè Eli te 

kanpe dèyè a la nan kav la pou l te di: “Seyè, yo--yo te touye tout pwofèt ou yo. Yo te fè tout 

bagay, e mwen--mwen poukont mwen. E m se sèl moun ki te chape.” Men Bondye te di l ke 

Li te gen kèk santèn ki pat koube jenou yo ankò devan Baal, pami layik yo dèyò a la. 

70 Kifè, Sad, n ap kòmanse kounye a. Mo Sad la menm, vèsè a. Mo Sad la, an Anglè, vle di, 

si w ta vle gade l, vle di “sila ki chape a.” Vrè Sadeyen an se te  “sila ki te chape a.” Se sa ke 

Sad vle di, dakò, “sila ki te chape a.” Bon, ou wè, epi “sila ki te chape a.” 

71 Bon n ap kòmanse nan vèsè 1. Trè...N ap rele l aj Refòm lan e se yon bagay ki byen ale 

ak refòm sa si nou ta dwe rele l konsa, paske se...Refòm lan se te “sila ki te chape yo” ki te 

soti epi chape sot nan sa. 

72 Bon ann pran vèsè 1 an: 

...Ekri anj legliz Sad la; Men sa sila ki gen...sèt  

Espri Bondye yo, ak sèt etwal yo men sa L di; Mwen konn zèv ou, ke w pote non ke w 

ap viv, men ou mouri. 

73 Kounye a salitasyon an. Bon, sèt Espri yo se…”sèt Espri ak sèt etwal. Espri yo se te anj ki 

te ale ak etwal yo ki te mesaje yo. ”Sèt Espri,” sèt diferant fwa ke Sentespri a t ap wenn yon 

mesaje, ki te yon etwal nan jou pa l la. Yon--yon Espri Li Etènèl, e etwal la ki te bay pou yon 

rezon pou reflete Limyè nan tenèb aj legliz sa yo kote chandelye ak etwal te reprezante L. Anj 

lan, Espri a, se te sila ki te ale ak etwal la pou l te reflete Limyè Sentespri a atravè etwal sa 

pou aj legliz sa. Pou, w te ka konnen...ou t ap mande kisa sèt Espri yo ye. Se sèt mesaje sèt 

aj legliz yo. Ou wè? Bon, epi chak fwa ke etwal la te vin sou la sèn, Sentespri a, te desann 

pou wenn etwal sa epi gade l jis egzakteman jan premye a te ye a. 

74 Kounye a kite m--kite m konfime sa pou ou. Pòl di, si w vle konn kijan de etwal sa te ye. 

Paske, sonje, Satan se yon etwal, tou, etwal di maten. Kounye a remake, Pòl di...Èske w kwè 

li te etwal egliz Efèz la? Li di, kounye a, si w vle konnen si Se vre ou pa. Nan Galat 1:8, Pòl 

di, pandan l ap pale la, ke aprè sa tan an va vini, kote dè lou san pitye elatriye, li di: “Si yon 

anj ta desann sot nan syèl pou vin anseye yon lòt levanjil...” (Bon, li te konnen ke nonm sa ta 

pral vini sanble ak yon anj avèk yon gwo vikè.) Li di: “Kèlkeswa moun li ye a, si yon anj oswa 

nenpòt moun ta janm vini pou anseye yon lòt bagay ke Levanjil sa nou te anseye w la, ke l 

modi.” Èske se vre? 



75 Pòl se sila ki te oblije yo rebatize si yo pat batize lan Non Jezikri, “Vin rebatize ankò pou w 

kapab resevwa Sentespri a,” Ak 19:5. Se li tou ki te poze men sou moun yo, epi don yo, ak 

mete legliz annòd nan opere mirak, gerizon Divin, don lang, entèpretasyon lang. Èske se vre? 

Premye korentyen 12, gade kisa Pòl te di. Premye korentyen 12, e ou va jwenn li. Li te plase 

nan legliz...Bondye te plase nan legliz gwo don sa yo; e Pòl te mete yo annòd, e li te mete yo 

annòd pou yo te ka fonksyone pou glwa Bondye. Pòl te di sa. Apre sa si yon nonm, pe enpòt 

denominasyon ke li fè pati, t ap eseye di w jou pale an lang, entèpretasyon lang, gerizon Divin, 

ak mirak, ak temwayaj Sentespri a tankou batèm lan...ke l modi. Paske menm Espri ki te sou 

Pòl la va menm Espri yo te voye pou pwochen aj legliz la, menm lan pou pwochen aj legliz la, 

e menm lan kontinye ap desann jouk nan fen aj legliz la. Menm Espri a, Sentespri a. Èske w 

kwè sa? 

76 Si w remake, sa a te ekri la. Moun ki ekri l la te konnen. Gade, “sèt Espri” yo. Obsève: “E,” 

majiskil, Sentespri a, sèlman youn lan yo. En-en. Menm Sentespri a ki te vini sèt fwa pou ke 

tout sèt aj legliz yo te ka pote menm Limyè a. Ou sezi l kounye a? Sèt aj legliz, sèt fwa 

Sentespri sa ta pral pote menm Mesaj la! Li te pwononse malediksyon sou nenpòt moun ki ta 

vle chanje L. 

77 Bon ann wè si sa ale ak revelasyon tout bagay la. Li te di: “Kèlkeswa moun ki va retire 

oswa ajoute, menm bagay la va retire (pati pa l la) nan Liv Lavi a.” Sa se bagay la okonplè ke 

yo te konfye la. Kifè pa gen espas pou w sote oswa glise yon lòt bagay, ou wè, paske Se fini. 

Se sa Bondye di, se sa Lespri di, e se sa Legliz yo di. Bon si w ap eseye fòse fè antre nenpòt 

lòt jan de doktrin ke sa Pòl te anseye a, se fo! Bib la kòrèk. Vi li...Jezi di: “Mwen va retire pati 

pal la nan Liv Lavi a.” 

78 Kounye a, ou va di: “Ki pati nan Liv Lavi a?” 

79 Gen anpil moun ki gen non yo nan Liv Lavi a ki pral echwe sèten. Nou konn sa, pa vre? 

Sonje ansèyman sa yèswa? Èske w te sezi l? Petèt fòk mwen retounen sou sa; sa pa sonnen 

ke w jis byen sezi l ankò; m pa santi l, ou wè. 

80 Jida Iskaryòt te pitit Satan, li te yon demon manifeste nan lachè. Bib la di li te sa. Bib la di: 

“Li te ne fis de la pèdisyon.” 

81 Obsève sa jis yon minit. Bon, sa a se te Jezi; la se te vòlè ki te adwat Li a; la a menm se 

te sa ki te agoch Li a. Bon, lè...Jezi se te Fis de Dye a. Èske se vre? Bon, gen moun ki wè 

sèlman twa kwa, men te gen kat. Kat kwa! Bon, kisa yon kwa ye? Se yon pyebwa. Èske se 

vre? Bib la di: “Madichon pou sila ke yo pann sou yon pyebwa.” E Li te vin madichon poutèt 

nou, Li te pann sou yon pyebwa. Yo te koupe bwa a, men se te yon pyebwa. Èske se vre? 



Dakò. Anba la, anba nèt kolin lan, te gen yon lòt ki te drese. Jida te pann tèt li sou yon pye 

sikomò. Èske se vre? 

82 Gade! Men Fis de Dye a; ki te sot nan Syèl, ap retounen nan Syèl, ap pran avè L pechè ki 

repanti a. Men fis pèdisyon an; ki te sot nan lanfè, ap retounen nan lanfè, ap pran avèl (“Si w 

se!”) pechè ki pa repanti a. Ou wè, pechè ki pa repanti a, “Si W se Fis de Dye a, sove Tèt Ou 

epi noumenm tou.” 

83 Sa a te di: “Nou gen...” (ap preche, predikatè Levanjil sa) “Nou merite sa nou ladanl la, men 

nonm sa pat fè anyen. Seyè, sonje m lè W va vini nan Wayòm Ou.” Kilès sa te ye? 

84 Se te…?...jis jis yèswa oswa nwit anvan an. Sa a se Abèl Bondye a; la ou jwenn Kayen 

dyab la. Menm jan Kayen touye Abèl sou otèl la, Jida te touye Jezi sou otèl la. Se vre. Lafimen 

fèk leve monte laba an Edenn epi tabli anba la ankò. Se egzakteman sa. 

85 O, Sa gloriye, vye chemen sa, vye chemen beni an, jis ranpli ak glwa. 

86 Bon, kounye a nou jwenn la (Ekskize mwen.) ke legliz Sad sa, Li te di anj lan: “Sèt Espri 

yo; Sila ki gen sèt Espri yo.” 

...ekri anj legliz Sad la; sila ki gen sèt Espri Bondye  

a di bagay sa yo... 

87 E kounye a konbyen moun ki konnen ke Bondye se yon sèl Espri? Sèten. Bondye, 

Sentespri a. Bondye Papa a, Sentespri a, yo tout se menm Moun lan, paske Mari te vin ansent 

pa Sentespri a. Bon, a...men Bondye te itilize Sentespri sa nan sèt diferant Limyè evanjelik 

pou Legliz, sèt aj legliz. Ou sezi l? Sèt aj legliz. 

88 Kounye a, ou va di: “Bondye pa fè bagay konsa.” O, wi, frè. 

89 Gade! Li te itilize Lespri Eli, e lè Elize te pati...Eli te pati, Elize te resevwa yon doub pòsyon 

de Sa. E lè Elize te vin malad epi te mouri, alò Sa te retounen ankò sou Jan Batis. Menm 

bagay, te fè l aji jis menm jan ak Eli, te viv nan dezè elatriye. Èske se vre? E sa te predi ke l 

ap vini ankò nan dènye jou yo, ou wè. Bondye k ap itilize Espri a tout tan. 

90 E Jezi te wenn avèk Sentespri a, li t ap fè byen. Èske se vre? E menm Sentespri ki te sou 

Jezi a, te retounen drèt nan Legliz Jou Pannkot la, te retounen dirèk nan pwochen aj la, nan 

pwochen aj la, aj apre a, aj apre a. E kisa Sa ye? Yon sèl e menm Sentespri a. O, èske w 

paka wè l? Bondye anwo nou, nan Papa a; Bondye avèk nou, nan Pitit la; Bondye lan nou, 

nan Sentespri a. Sa fè twa pozisyon, pa twa dye. Ou wè? E twa tit sa yo (Pè, Fis, e Sentespri) 

konekte a yon Non: Jezikri. Dakò. 



91 Bon, obsève kounye a pandan n ap avanse a. “Sèt espri yo,” se sa l te di Sila ki kenbe…Nan 

lòt mo, “Li kenbe mesaje L yo.” Mesaje ki va wenn avèk Sentespri a, avèk menm Sentespri sa 

ke Pòl (premye a) te wenn avè L la, dezyèm, twazyèm, katriyèm, senkyèm, sizyèm, ak setyèm 

lan, yo tout te nan men dwat Li. O, pwisans ak Limyè yo te soti nan men dwat Li. 

92 Kounye a, Li te elve trè wo. E Filip te di, lè li t ap mouri...Ou pito Etyèn te di: “Mwen wè syèl 

la ki te louvri, epi a...e Jezi kanpe la adwat Bondye.” Sa pa vle di ke Bondye te gen yon gwo 

gwo men epi Li te kanpe sou li, men dwat vle di kote dwat “pwisans e otorite.” 

93 Kò sa ke Bondye te kreye a…”M pap pèmèt Sen pa M nan soufri koripsyon, m pap kite 

nanm Li nan lanfè non plis, men M ap resisite L avèk Lespri pou vin sou lotèl la.” Siveye! Lè 

yo wè Li--Li sou lotèl la, avèk Liv la nan men L, e pèsonn sou tè a oswa anba tè a, oswa 

nenpòt kote a, pat kapab oswa pat diy pou menm gade Liv la; sèlman Ayo ki te kòm sakrifye 

depi fondasyon mond lan, byen lontan o kòmansman kan Li te panse pou la premyè fwa a kò 

rachte sa, te vini epi pran l nan men dwat Sila ki te chita sou Twòn lan, epi chita, Limenm. 

Amèn. Men ni. Sa se Lèzekriti. Sa jis bèl, ou wè. 

94 Bon, “Sila ki gen viktwa va chita avè M sou Twòn Mwen, menm jan M te gen viktwa epi 

chita sou Twòn Papa M lan.” Nan lòt mo, “Mwen te pran anndan kò M Sentespri a. Mwen te 

pran viktwa sou tout bagay mond lan (atravè tantasyon) pa Sentespri a, e M te pran kontwòl 

la!” (“E nan Li ou jwenn tout plenitid Divinite  a enkane nan lachè.”) “Tout pouvwa nan Syèl la 

ak sou tè a te remèt nan men M,” Li te di. Tout pouvwa! Alò Bondye san pouvwa si L se yon 

lòt moun. Paske Bib la di, Jezi di, apre rezirèksyon L, ke “Tout pouvwa nan Syèl ak sou tè a, 

alafwa, te remèt nan men M.” 

95 E Jezi ap vin sot nan Syèl avèk dè dizèn de milye de Sen, e Bib la di ke “Syèl la te vide 

pandan yon peryòd de yon demi è.” Alò, ki kote Bondye, gwo zafè sa, te ye? En-en. Ou wè? 

Li te nan Kris. Sèten! E kòm nou pote viktwa pa Sentespri a menm jan L te fè a, nou va chita 

avèk Li kan L va pran sou tè a twòn David la, pou chita epi dirije avèk Li jan L te fè l anwo a 

La, (Amèn!) ak pwisans e otorite sou tout tè a. “E yo va...tè a ap jemi, ap tann manifestasyon 

pitit Bondye yo, pitit gason Bondye a.” 

96 Paske, apre tou, mond sa pat fèt pou ke se Bondye k ap kontwole l. Annou souliye ke sa 

se vre. Kilès ki se dye sou tè a? Lòm! Se domèn li. Tout, tout bagay sou tè a soumèt a lòm. 

Akoz peche li chite; gras a pwisans redanmsyon Kris li te retounen. Se vre, paske tè a se pou 

lòm, yo te bali l e li t ap domine sou tout bagay. E tout lanati ap jemi, ap tann tan sa lè ptiti 

Bondye yo va manifeste ankò. O, mwen menm; o, la la! Manifestasyon pitit Bondye yo. Bon, 

li ta mye nou kite sa kounye kounye a. 



97 Men, mesaje yo nan men dwat Li, ap tann. Kèlkeswa kote Li voye yo, yo va di menm bagay 

la. Paske Sentespri ki te nan Kris la...O! Sentespri ki te nan Kris la! Lè L te kite, Li te di: “Nan 

yon ti tan ankò epi mond lan...” (kosmos, mo grèk la ki vle di ‘òd mondyal’; pa tè a, mond lan, 

òd mond lan) “...pap wè M ankò...” (denominasyon yo, oswa kèlkeswa sa k an plis la) “...pap 

wè M ankò. Poutan nou va wè M...” (Legliz, kwayan an) “...paske Mwen...” (“Mwen,” pwonon 

pèsonèl sa kòrèk) “...Mwen va avèk ou, e menm nan ou, jouk lafen di mond.” “Jezikri menm 

lan ayè, jodi a, e pou tout tan.” Ou sezi L? 

98 Alò si se te Sentespri Kris la ki te vini Jou Pannkot la pou fè bagay sa yo, se Sentespri Kris 

la ki te pouse soti la, Sentespri Kris la k ap kenbe ankò isit la, Sentespri Kris la byen solid la, 

ap desann la jouk lafen di mond. Menm Sentespri a ki te ranpli Pòl ak Sentespri avèk bagay 

li te fè yo, va ranpli sila (Irene) plen ak Sentespri a, ranpli Maten plen ak Sentespri a, ranpli 

rès lòt yo plen ak Sentespri a, e Sa te ranpli oumenm avè m plen ak Sentespri a, e se yon 

Benediksyon Pannkot de yon aj legliz a yon lòt; Alfa e Omega, Lafen ak Kòmansman an, epi 

Tout bagay, Rasin ak Desandan David, Etwal di Maten, Woz de Sawon, Lis Lavale, pi plis 

ankò, Pè, Fis, Sentespri, Sila ki Te La, Ki La, e Ki Va Vini, Alfa, Omega, Tout, Tout nan Tout! 

O, la la! Sa pouse m chante yon chan: 

O, kilès ou di ke Mwen ye, (Jezi te mande) depi kilè 

w te di ke M te vini, 

Èske w konn Papa M, oswa èske w ka di Non L? 

Li te di: Mwen se Alfa e Omega, kòmansman an  

jiska lafen, 

MWEN SE tout kreyasyon an, e Jezi se Non an. 

MWEN SE sila ki te pale ak Moyiz la nan bwison  

adan ak dife a, 

MWEN SE Bondye Abraham lan, Etwal di Maten 

Byen Klere a. (Se vre.) 

MWEN SE Woz Sawon an, e depi kilè w te di  

ke M te vini? 

MWEN SE tout kreyasyon an, men Jezi se Non an. 



99 Tout fanmi nan Syèl ak sou tè a atache ak sèl Non sa ki (inivèsèl, beni, ranpli ak-Sentespri, 

sote desann, ke Sentespri te bay, ke Sentespri te pwononse, ki ne pa Sentespri a). Se vre. 

Bondye te bay Li pou tout fanmi nan Syèl ak sou tè a. E tout bagay ladan l, chak jenou, va 

pliye devan Non sa. "E pa gen yon lòt Non ki te bay anba Syèl la, ki te dwe sove lèzòm." Pa 

petèt, ta dwe, men te dwe sove. O, m renmen Sa. Sa jis bon. Dakò. 

100 "Nan men dwat Li." Bon èske w te jwenn? Se yon Legliz Pannkot; ak pwisans, siy, pwodij 

ki t ap fèt tout tan sa. Kounye a nou pral…Te kontinye ap desann atravè Aj Tenèb yo kote Sa 

te prèske toufe. Kounye a annou pran dezyèm vèsè sa. O, mwen kwè nou pral jis kontinye jis 

on—jis on tikras ankò avèk premye vèsè a : 

…Mwen konn zèv ou yo, ke w pote non ke ou vivan, men ou mouri. 

101 Tounen sou pwochen legliz la isi a, ou jwenn, "Men ou pat renye non m." Legliz ki vin 

apre a, "Pat renye non m." Men nan legliz sa, "Ou pote yon non." Siveye la! Legliz sa te gade 

Non L; legliz sa te gade Non L; legliz sa te gade Non L; e legliz sa menm te ale nan Aj Tenèb 

yo e pat gen anyen ki te di sou li; lè yo te soti pou Lavi sou bò kote sa, premye ti piti ki te 

chape a, lè Litè te rale yo soti deyò, “Ou pote non ke w vivan, men ou mouri.” Bon, ki non yo 

te itilize aprè yo te sispann itilize Non Jezi a? Pè, Fis, Sentespri. E sa pat egziste yon tèl 

bagay. Se yon teyoloji ki mouri--mouri. 

102 Di mwen, èske Pè se yon non? Konbyen papa ki isit la? Leve men nou. Kilès lan nou ki 

rele Papa? Pitit? E imen, se--se sa sa ye. Se pa...Non Li se pa Sentespri, se sa Sa ye; Se 

Sentespri a. Non an...Sentespri a pa yon non, Sentespri a se yon tit; Pè, Fis, e Sentespri. 

103 Kifè ou wè la, sa jis san fondman tankou zafè pitit ki Etènèl la. Sa pa egziste  yon tèl 

bagay pitit ki Etènèl. Yon pitit soti yon kote; Etènèl pa janm sa. 

104 Sa pa egziste, tankou m te di yèswa a, pou zafè lanfè Etènèl la. Kijan ou ka janm genyen 

lanfè Etènèl? Te toujou gen yon lanfè, alò. Bib la di: “Sa te kreye pou le dyab ak anj li yo.” Ta 

ka toujou gen yon lanfè; si pral toujou gen youn, li ta pral oblije gen youn o kòmansman. E 

sa...Kilès ki te itilize lè sa la alòske--alòske Li te El, Elah, Elohim, “Sila ki egziste pa Limenm 

lan,” kan pat gen anyen lòt? Kifè lanfè te dwe jis la avèk Li. Ou wè? “Lanfè te kreye pou le 

dyab ak anj li yo. E tout mechan yo yo va jete yo ladan l.” Se egzakteman vre. Yo va pini 

pandan petèt yon milyon lane pou sa yo te fè. Men va gen yon moman kote yo va sibi dezyèm 

lanmò a. Pa pral gen anyen ki va rete de yomenm. Tout bagay ki te gen yon kòmansman gen 

yon fen. Kifè lè nou resevwa Lavi Etènèl, nou resevwa yon pati limyè kosmik sa ki te byen 

lwen laba anvan te gen yon molekil. En-en. Limyè Bondye sa vin nan kè nou pou eklere nou 

pou nou wè Jezi. Bib la di: “Nou pa wè tout bagay, men nou wè Jezi.” 



105 Bon, Li te di: “Mwen konnen se sila…Mwen se Sila ki gen sèt Espri yo ki te voye pou sèt 

egliz yo. Mwen konnen tout zèv ou yo ak tout bagay konsènan sa, men ou pote non ke w vivan 

men ou mouri.” Kounye a, nou sonje, laj kimoun sa te ye? Martin Luther, aj Literyen an. Bon, 

yo te kondane depi nan kòmansman. Yo pat menm bezwen kòmanse, yo te mouri pou 

kòmanse. Yo pat bezwen mouri, yo te mouri pou kòmanse. Ou wè, yo jis “te dechouke yo.” 

106 Bon remake sa. Kounye a annou li vèsè apre a: 

Siveye! Ke ou pridan, e fòtifye sa ki rete yo, ki prèt 

pou mouri: paske mwen pat jwenn zèv ou yo pafè devan Bondye. 

107 Bon, l ap pale a Litè kounye a. Nou tout admèt ke sa--sa se te aj Literyen an, ki te refòm 

lan. Kounye a kisa L te di? “Ou te pote yon fo non ke ou ‘vivan,’ men ou mouri.” Kisa yo te fè? 

Yo te tounen drèt nan denominasyon ankò. Alò, “chodyè paka di kastwòl li ‘nwè,’” pa atake 

“Katolik!” Ou wè, paske ou te tounen drèt ladan l, ap itilize menm kredo ak non l yo. Epi, enben, 

Litè te retire anpil katechis ak tout lòt bagay ke legliz Katolik te genyen, pou yo te pran yon 

non yo menm. Ou wè, “Ou te pote non ke w ‘vivan,’ sa te soti de milye ane lanmò la, e ou 

toujou kenbe non sa.” “Ou pote yon non,” sonje? 

108 Pou asire ke se vre, lòt legliz yo, li te di: “Ou te gade Non Mwen.” “Ou te gade Non Mwen.” 

Nan aj sa yo “te pèdi L.” E li te soti la e l te di: “Ou te pote yon lòt non ke w ‘vivan,’ men ou 

mouri.” 

109 O, nou menm Metodis, Batis, Presbiteryen, Literyen, ak Pannkotis, repanti epi batize lan 

Non Jezikri pou remisyon peche nou. Ou wè? Soti nan vye kredo lanmò ak bagay ki pou legliz 

Katolik ki pral brile ak tout pitit fi l yo avè l. 

110 Pa gen youn ki ka di ke “Pè, Fis, e Sentespri,” jan de ... E bagay sa, yo rele “Sent Trinite 

a.” Trinite? M vle yon moun menm jwenn mo trinite a nan Bib la, epi vin pale m de sa, jis jwenn 

mo trinite a. Li pa menm la. Sa pa egziste. 

111 Bon, kounye a: 

 … e ki prèt pou mouri a… 

112 “Kenbe fèm sa w genyen an, Litè te dechouke l. Kenbe sa, paske li prèt pou mouri. Ou 

va...Yo va pouse w drèt ankò ladann. Kenbe sa fèm, li prèt pou mouri.” 

113 Bon: 

 ...e Mwen pa jwenn ou pafè devan Bondye. 



114 Èske sa pa bèl? O, la la! Mwen renmen sa. “Pa pafè.” Poukisa? Yo te jis jistifye, Litè te 

preche jistifikasyon; ou te dwe sanktifye e apre sa ranpli ak Sentespri. E alò yo pat posede tèt 

yo, yo te vin pafè pa Sentespri a nan yo. Se pat--pa Kretyen an ki pafè, se Sentespri pafè a 

nan li. Ou wè? Se sa ki...jan m te di a: “Se pa montay sen an, se Sentespri a sou montay la. 

Pa legliz sen an, pa moun sen yo, men se Sentespri a nan Legliz e nan moun yo.” Se pati sa 

ki Sen, ou wè. 

115 “E M pat jwenn zèv ou yo pafè. Ou pat atenn pèfeksyon.” Paske nou te jwenn kounye a 

ke yo te gen jistifikasyon jis la, jistifikasyon. E se te...Non, ekskize m. Jistifikasyon an ale jis la 

anba Litè; e sanktifikasyon an ale la; epi isit la se Sentespri a. Ou wè? Bon, sa se twa eleman 

ki t ap travay nan twa aj legliz sa yo, se sa sa pran pou w gen yon nesans konplè. Yo menm 

yo te gen sèlman yon konsepsyon tankou yon ti jèm nan vant manman an. Se vre, Sentespri 

a ap vin nan nesans lan. 

116 Kounye a mwen vle mande w yon bagay. Lè yon nesans natirèl ap dewoule, ki premye 

bagay ki rive? Dlo. Pwochen bagay la? San. Se vre? Pwochen bagay? Lespri. Se vre. 

117 Kisa ki te soti nan kò Jezi lè Li te mouri? Yo te pèse bò kòt Li, e dlo ak San te soti, “E nan 

men pa W Mwen remèt Lespri Mwen.” Dlo, San, Espri. 

118 “Kifè lè w jistifye  pa lafwa,” Women 5:1, “nou an pè ak Bondye atravè Seyè Jezikri nou 

an,” jistifikasyon. Sanktifikasyon, Ebre13:12 ak 13, “Jezi te soufri deyò pòt la pou L te ka 

sanktifye moun yo ak Pwòp San L.” Lik 24:49, “Men ret tann nan lavil Jerizalèm jiskaske nou 

va anvlope avèk pwisans ki sot Anwo a. Apre sa Sentespri a va vin sou nou, alò nou va 

temwen m nan Jerizalèm, Jide, Samari...” 

119 Pa lè w vin evèk, pa lè w vin dyak, pa lè w vin pastè, pa lè w vin pap, “Men apre sa 

Sentespri a va vin sou nou alò nou va vin temwen.” Ou kapab sèlman temwaye sou legliz ou 

ak kredo w, menm jan yon...si w se jis yon dyak, oswa si w se jis yon pastè, oswa si w se jis 

yon pap, oswa si w se jis … Ou rann temwayaj de yon kredo! Men kan Sentespri a vin anvayi, 

alò ou rann temwayaj de Li! E zèv ke L te fè yo, ou va fè yo tou, paske Vi Li nan ou. O, o! la 

la! la la! Konsa. Wi mesye. O, mwen sezi L pi plis ankò...de Li anwo a la, mwen kwè, ke nou 

laba. Mwen jis santi m byen avè L. 

120 “Bagay ki prèt pou mouri, kenbe yo fèm.” Bon ki di la, kounye a nan twazyèm vèsè a: 

Kifè sonje kijan w te resevwa ak tande,... 

(M renmen sa.)... e kenbe fèm, epi repanti w. Si w pa vijilan, M va vin a ou menm 

tankou yon vòlè, e ou pap konnen lè a ke Mwen...va rive sou ou. 



121 “Kenbe fèm jistifikasyon w lan, rete kole sou li.” Pa kite moun sa yo rale sa soti nan ou 

ankò. “Epitou sa w te resevwa, ou te tande  a.” Yo te li menm Bib ke nou li a, ou wè. Men yo 

jis pat pran tout an antye ladan L, paske Sa pat revele a yo. Se pat pou aj yo a. Se poutèt 

rezon sa ke yo va vini nan rezirèksyon an. Yo te mache nan Limyè ke yo te dwe mache, pou 

yo kapab vini. 

122 Bon, mwen te tande anpil Pannkotis ki preche sou batèm, t ap di: “Literyen sa yo elatriye, 

yo pap vini.” O, wi. Nou konn ti istwa konsènan Doktè Hegre anwo la. Kan m te di l...Li te 

mande: “Kisa nou ye?” Mwen te di...Ou konnen, yo te bati gwo seminè Literyen sa  la, Betani, 

nan Minneapolis. E li te di: “Ebyen, kisa nou menm Literyen nou posede?” 

 Mwen te reponn: “Ebyen, m ap di w. Mwen kwè ke nou gen Kris.” 

 E li te di: “Ebyen, nou vle--nou vle Sentespri a.” Li te ajoute: “Èske w panse nou genyen 

L?” 

 Mwen te reponn: “Potansyèlman.” E m te di: “Nou kwè nan espwa pou Li.” 

 Li te di: “Ebyen, kisa w vle di?” 

123 Bon, yo gen anpil kawo tè la ke etidyan yo...si yo pa kapab--pa kapab peye etid yo, yo 

kite yo travay yo menm ap fè mayi pouse. Mwen te di: “Ebyen...” Te gen sèlman--sèlman gwo 

tab. Yo te ban m youn nan gwo plat manje pou dine anba la nan gwo tonton seminè sa. E bon, 

yo se bon moun; Doktè Hegre te kanpe la, e Frè Jack Moore isit la; paske m te mete l toupre 

pou si l ta gen pou l itilize kèk gwo mo save ke m pa konnen, m t ap kapab teke Jack ak pye 

m pou wè sa l ta ka di, ou wè. Kifè apre sa, m te di… 

124 Li te chita tou pre m, e l te di: “Ebyen, sa nou vle fè se jwenn yon bagay isi a.” M di: “Nou 

grangou pou Bondye.” Epi m te di: “Nou li yon liv sou Pannkot ki rele, Don Yo.” E m te di: “Nou 

te pati...on bann nan nou frè yo nou te pran avyon pou al Kalifòni, nou te rankontre nonm ki te 

ekri liv la.” (E mwen konnen l.) Li te di: “‘Nou ta renmen wè kèk nan don yo ap opere.’ Li te di, 

‘mwen pa gen okenn ladan yo,’ li te di ‘mwen jis te ekri sou yo.’” Kifè li te di...E l te di: “Apre 

sa kan nou vin la e nou te wè sa, nou te grangou. Nou vle Bondye.” 

125 E mwen te di: “Ebyen, yon lè te gen yon nonm ki te avanse.” Nou konnen, sou pwòp teren 

l la, ou wè. “Yon nonm te avanse e li te laboure yon gwo gwo chan. Li te retire tout rasin yo 

ladan l, ak tout bagay, e apre sa li te plante mayi. Chak maten li te ale nan pòt la ap gade pou 

wè si l gen mayi. Premye bagay ou konnen, yon maten, de ti branch te leve kanpe.” (Èske gen 

moun ki janm plante mayi...Kote George Wright ak lòt yo, Roy Slaughter? Nou konnen, de ti 

branch sa yo ki te pouse leve.) “‘O,’ li te di, ‘Louwanj pou Bonye pou chan mayi m lan.’” 



 Mwen te di: “Èske l te gen yon chan mayi?” 

 Li te reponn: “Ebyen, nan yon sans.” 

126 M te di: “Potansyèlman, wi.” M di: “Sa se te nou Literyen nan premye refòm lan, fè ti 

fèy sa a pouse, ou wè.” “Ebyen,” M di: “ofieamezi mayi sa te pouse.” M pat pale yo de “tonbe” 

a, ou wè, m jis kite l ale ak mayi a, ki pouse a. 

127 Kidonk m di: “Mayi a te pouse, e apr on moman li te g on boujon sou li. E boujon sa a 

te bese gade fèy la epi l di: ‘Ha-ha-ha-ha-ha, ou pa g anyen, oumenm vye Literyen fòmèl.’ Ou 

wè?, Di: ‘M se...mwen-m se elvè a, tan gran misyonè a.’ Van an te soufle, e ti boujon yo te 

tonbe kon sa epi tonbe atè a; sa se Wesley, sanktifkasyon.” Ou wè? Sa se te pi gran laj 

misyonè nou te janm genyen, se te legliz Wesleyen an, pandan tan Wesley an, menm depase 

laj sa a. Laj Legliz Wesleyen an, se te yon laj misyonè, epi l te gaye. Kisa l tap fè l, li-li te gaye 

L. 

128 Ou wè, menm lanati bay temwayaj pou twa sa yo, la menm. Lanati limenm, Bondye te 

fè l nan kòmansman an konsa li tap nan fason sa a. Ou pa menm bezwen gen Bib la, ou ka 

gade lanati epi wè kote w ye. Ou wè? 

129 Epi apresa...E la a apr on tan li te tonbe bò la a. E kisa k soti? On epi mayi monte, li te 

gen grenn sou li; se te gwoup Pannkotis la. Kounye a, gwoup Pannkotis la te menm kalite 

gwoup anba isi a. Bò isi a li te gen de fèy mayi, Luther; isi a li te gen boujon an, Wesley; epi 

anba isi a li te gen grenn mayi a (Kisa?) jis egzakteman jan l te ye anvan isi a, Menm bagay! 

130 Ebyen kounye a, kisa sa te ye isi a? Ou di: “Ebyen, kounye a,” Pannkotis la di: “M pa 

bezwen nou Metodis oswa noumenm Literyen.” Men, apre tout, lavi a menm ki te nan de ti fèy 

yo te ede pou fè boujon an. E lavi k te nan boujon an te fè mayi an. Kidonk, ou wè, tout se 

pwogram Bondye. Yo te gen Sentespri a, potansyèlman; Wesley te genyen L konsa, anba 

sanktifikasyon; men jodi a li retounen pote pale an lang ak restorasyon ki te nan kòmansman 

an, isi a. Menm Sentespri a, ou wè, sila yo ki vrè yo. Amèn. Wi. 

131 Trè byen: “Kenbe byen sa ke n te tande a, pou l pa mouri.” Kounye a vèsè 4 la, m kwè 

se: 

Ou gen kèk non menm nan Sad ki pat sal rad yo. Y'a mache ansanm avè m' 

ak rad blan yo, paske yo merite sa. 

132 “Kounye a, pa f on denominasyon avè L, nou pa vle fè sa.” Non, mwen te...m-m li move 

vèsè a, se pa vre? Oswa non m pa fè l? Ya, ya, se sa. Ya. Trè byen. Ya: “Nan Sad, yo pat sal 

rad yo.” Te gen kèk nan yo ki toujou pat koube devan bagay sa a, e yo te kenbe tèt yo pi ak 



pwòp; ansyen tras ki te soti dèyè nèt nan Pannkot, ranpli ak Lespri a. Lè sa a anpil nan yo, lè 

laj Luther a kòmanse vin denominasyon; kisa yo te fè? Yo te rekòmanse dwat dèyè tankou 

Bib la te di: “Aji tankou manman yo.” Tounen dèyè dwat, te kòmanse on denominasyon. Men 

kèk nan yo te kanpe dwat deyò ke yo pa tap fè l, yo te ret deyò menm pou Bondye. Te di, yo 

te di-te di: “Ebyen, trè byen, ou gen kèk non, e yo merite mache devan M, te abiye an blan. 

Pa f on denominasyon. Pa pran doktrin Nikolayit la, kounye a. Pa rekòmanse ak 

denominasyon w lan ankò, men jis ret lib nan Bondye. Kite Sentespri a kondwi w antan w ap 

kontinye. Toujou ret kèk nan yo.” 

133 Kounye a vèsè 5 la, m kwè: 

 Sila ki gen on zòrèy, kite l tan-... 

134 Ann wè. Non. 

Sila ki genyen batay la, menm lan pral mete rad blan an sou li. Mwen p'ap 

wete..non li nan liv lavi a. M'ap rekonèt non li pou moun pa m' devan Papa mwen ak 

devan zanj li yo. 

135 Kounye a: “kèk non yo.” Kèk rès moun toupiti nèt, te rete ki pat pran sou...pran...ki pat 

pran nan doktrin Katolik la. Trè byen. 

136 Kounye a nou vin pale de refòm lan. M ta renmen pou...m te kite kontèks Luther a 

konsa m ta ka pran l anndan isi a. Kounye a pwochen vèsè a te di: 

Sila ki gen zòrèy, se pou l tande sa Lespri a ap di legliz yo. 

137 Bondye, k ap eseye avèti yo isi a pou yo ret andeyò relijyon Nikolayit sa a: “Ret lwen 

la a! Kenbe rad nou yo san tach ki sot nan nenpòt bagay mond lan!” Jis ret lib nan Li, epi L t 

ap kondwi yo epi gide yo. Kounye a, sa se premye kòmansman an. 

138 Kounye a, pa refòm m vle di “sila yo ki chape,” sila yo ki te chape menm nan legliz Sad 

la. Èske n konprann sa m vle di a? Sila yo ki te toujou chape anba bagay tèrib sa a. Kounye 

a li...Kounye a, n ap pran l ankò demen swa epi pote l desann dwat isi a nan...nan laj Pannkotis 

la, epi montre nou ke se egzakteman sa. Bon, gen kèk nan bagay sa yo, ke nou pale de yo isi 

a: de “Kijan yo te chape anba l?” Kounye a, n ap pran sa a, desann nan pwochen laj la. Ou 

wè, nou dwe pran l pou n fè l al ansanm. Si n pa fè l, alò nou-nou-nou-nou manke bay moun 

yo-yo...fikse l nan pwochen laj sa a, ou wè. Nou dwe kite yo genyen l jis jan Bib la bay li isi a, 

ou wè. Trè byen. 



139 Kounye a, sila yo ki te chape se de sila a Li t ap pale. Se sila yo isi a, ti gwoup toupiti 

sa a isi a k ap viv pa jistifikasyon. Kounye a gade! Yo te soti, yo te wè Limyè a, Luther te vire 

dwat...Apre lanmò Luther, pa Luther; Luther pat janm fè okenn òganizasyon; se te gwoup sa 

a apre l lan. Wesley pat janm fè okenn òganizasyon; se te gwoup sa a apre l lan. Ansyen 

fondatè Pannkot sa yo pat janm fè okenn òganizasyon, se gwoup apre yo a. Se sila a ki fè l, 

ou wè, se dezyèm tou a ki fè l. Vrè zanj Limyè a pap janm fè yon òganizasyon! E ou pral 

dekouvri nan sa- nan laj Pannkot sa a kisa k vin nan fen òganizasyon sa a, tou; ou wè, lè 

Sentespri a revele l ban nou. 

140 Kounye a, Li te di: “Ou g on ti kal Limyè ki rete, jis on ti kal, Li pare pou L mouri; l ap 

vin pi piti, se jis jistifikasyon, yo ka fè w bouje nan nenpòt direksyon. Ou poko gen okenn Lavi, 

paske w te pran move non an. Men ou se-ou se...omwen yo te rache w voye w deyò. Ou wè, 

ou se...ou-ou te chape anba legliz Women an. Ou te chape anba tout dògm sa a, e omwen 

ou te soti jouk rive la a.” Kounye a, n ap li menm Bib la. Kounye a, men menm Bib ki anseye 

Sentespri a...Li pat janm kondane yo pou sa yo te genyen. Te di: “Kounye a sa se...kenbe sa 

a jouk Mwen vini. Ou wè, jis kontinye kenbe.” 

141 Kounye a, laj legliz la kòmanse bò 1520 yo, lè legliz Katolik inivèsèl, Women an t ap 

mache an plen. Sa te dire jouk tranteen (31) oktòb (Si nou tout ap make l.) tranteen (31) oktòb, 

1570 apre Jezikri, lè Martin Luther te klouwe katrevenkenzyèm (95e) tèz li a sou pòt legliz la 

nan Wittenberg, an Almay, e depi lè sa a Refòm lan te kòmanse. Èske n te pran dat sa yo? 

Kite m pran l ankò konsa n ap sèten. Tranteen (31) oktòb, 1570 apre Jezikri, lè Martin Luther 

te klouwe katrevenkenzyèm (95e) tèz li a sou pòt legliz la nan Wittenberg, W-i-t-t-e-n-b-u-r-g, 

Wittenberg, Almay. Apati de dat sa a refòm la mete pye, dife a kòmanse vole. Li te pale kont 

legliz Katolik sa a, kanpe la a, ke nan men l kon sa, li te di: “Sa se Kò Kris sen an? S on biswit 

plat ak on ti diven!” Epi “blow!” li te voye l jete atè a. Se vre. 

142 Li te pale kont legliz Katolik la, epi...sa te kòmanse...ti sa k rache soti a vini lè sa a. Trè 

byen, la...li te pati. Men se te plis on-on lit pou pouvwa politik pase l te ye pou vrè Legliz reyèl 

la, pou prensip Kretyen yo. Yo te sèlman lite pou on dwa politik pou yo soti nan legliz la epi fè 

yon lòt legliz. Yo pat janm refòme, soti nan legliz Katolik pou mennen Sentespri ak pouvwa a 

tounen nan legiz la, paske yo te refize L. Huh? Se t on rasanbleman politik. Se la li t ap 

sètènman jwenn plas li: “Nou g on non ke n ap viv, e nou mouri.” Nan lòt mo, li jis te mennen 

denominasyon Pwotestan an deyò, se tou. Li te mennen on pitit fi soti n on legliz. Soti nan...Li 

te mennen on pwostitye soti nan pwostitye a. Se egzakteman sa k te pase. Li te mennen 

Athalia soti nan Jezabèl. 



143 Kounye a, nenpòt moun ki li Refòm lan konnen ke se konsa, paske li jis 

senpleman...Kèk nan ansyen relik yo ak lòd ki...ak seremoni, li-li demoli yo senpleman, men 

nan sak konsène mennen Sentespri a tounen nan legliz la tankou l te ye anvan isi a, li pat fè 

l. Non, mesye. Se t on lit politik plis pase l t on lit espirityèl. Se te politik nan plas Sentespri a. 

Li potko antre nan Legliz la. O, frè, Li pat retounen; Li retounen isi a, pa la a. 

144 Kounye a, se t on gwo rasanbleman politik, men se pat pou Lèzekriti Sen yo ak-ak 

Sentespri a. Se t on rasanbleman politik ke l te debarase de kèk ansyen relik de krisifi a, ak 

“M salye w Mari” a, ak tout sa yo. Men l te toujou mennen yon katechis soti. Li te toujou 

mennen  sa a soti… Kijan w rele sa? Sèvis konsekrasyon de kèlkswa sa l te ye anba la a lè 

yo desann nan jou maten Pak la epi pastè a swete yo on “Jwaye Nowèl,” ou konnen. “Pa wè 

yo ankò jouk epòk Nowèl,” li te di, ou konnen. Sa...o, konfime-sèvis konfimasyon, sa m ap 

eseye di a. Fè yo desann epi konfime yo, ba yo premyè kominyon epi konfime yo,. Pa g okenn 

bagay konsa tankou konfime. Sèl konfimasyon ki mansyone nan Bib la, lè nan-nan Bib la, se 

lè Bondye te konfime Pawòl Li ak siy ak bèl mèvèy k ap swiv. Sa se konfimasyon an, pa 

konfimasyon de fè pati de legliz Literyen, men Bondye k ap konfime Pawòl Li nan ou. “E Seyè 

a te...travay avèk yo,” Mak 16: “ap konfime Pawòl la ak siy k ap swiv.” Sa se konfimasyon 

Legliz pannkotis la. Sa se konfim-...Bondye konfime Tèt Li ki vivan, tankou on Bondye k ap fè 

zèv mirak nan Legliz la, pale an lang, entèprete lang yo, epi fè menm bagay yo te fè nan 

kòmansman an. 

145 Èske m ap fatige nou? [Asanble reponn: “Non.”—Editè a.] Trè byen. Kounye a, 

remake, yo pat mennen revèy Sentespri a tounen; Yo te mennen on nouvo laj legliz tounen. 

Yo te mennen tounen sila k te rache soti a; youn ki te chape anba yerachi Women an, pou fè 

yon yerachi Pwotestan. Se sèl bagay yo te fè. Yo vole dwat sot nan pwelon an pou y al nan 

dife a, ou wè. Se-se vre. Egzakteman. 

146 Jezabèl jis akouche on pitit fi. E kounye a pa panse m jis ap di sa a pou-pou m pran 

pòz entèlijan, m ap di sa paske Bib la te di sa! Bib la, nan Apokalips 17, te di: “Li te manman 

pwostitye yo.” Jezi te di isi a: “Jis tankou Jezabèl te ye, se konsa l pral ye.” Epi l te pwodwi 

pitit fi yo ki te sal peyi a-a ki pat sal. Kounye a, se egzakteman sa ke Pwotestantis te fè vrè 

Lespri Bondye a, li te polye bagay la epi l mete l tounen dwat nan yon lòt òganizasyon. Ke, si 

Bondye vle, nan dimanch maten, m vle montre nou ke-ke-ke yo f on imaj bay bèt la, e bèt la 

te Wòm. E yo te f on imaj kon sa. Kisa l te ye? Yon òganizasyon! O, m swete sa tranpe antre 

fon nan kè moun yo. 

147 E nou mande tèt nou pouki m te lite rèd konsa kont òganizasyon tout vi m; m pat 

konnen pou tèt pa m. Men Se te Yon Bagay anndan m ki t ap rele; m pat ka anpeche sa. M te 



mande tèt mwen, te toujou mande tèt mwen, poukisa m te toujou ap rabese fanm yo konsa? 

Ou wè? Tout vi m. Pa vrè-...M vle di...pa vle di vrè fanm yo; m vle di swadizan sa yo, ou 

konnen, fib moralite ki kase sot nan yo ak tout bagay. Ou konnen. Se kalite sa a mwen...On 

Bagay anndan m. 

148 Lè t on vye ti bout gason, la a, m te konn wè fanm sa yo monte la a sou wout la, epi 

pa yo...konnen mari yo te deyò ap travay, yomenm anwo la a ak kèk mesye, tou sou; sou bò 

lari a, e yo t ap pwomennen monte desann sou wout la avè yo, desoule yo ase pou mennen 

yo lakay yo, pare soupe pou mari yo. M te di yo pa merite yon bal pwòp pase nan yo. Se vre. 

M te di yo pi mal pase bèt, pou ta fè on bagay kon sa. E m...Lè m te gen disèt, dizuit an, m ta 

wè on-on fi ap desann lari a, m t ap janbe sou lòt bò a, m te di: “Koulèv santi sa a.” Ou wè? E 

m t ap on vrè moun ki rayi, men lè m te resevwa Bondye nan kè m, Bondye te kite m konnen 

ke L gen kèk bijou deyò a la, Li gen kèk vrè dam. Yo tout pap souye tèt yo kon sa; mèsi Bondye 

pou sa. 

149 Lè m te lòtbò an Afrik, lè m te lòtbò nan Laswis, e lè m te a Wòm, yo te poze m kesyon 

sa a anpil: “Ey, di, Frè Branham, èske nou tout pa gen okenn fanm ki desan ditou Ozetazini? 

Tout chante soti lòtbò isi a, g on bagay sal sou fanm nou yo.” 

150 M di: “Sa se Ameriken yo. Men nou g on lòt Wayòm ki egziste lòtbò a la a, sa se 

Wayòm Bondye a; yo se dè dam nan tout anndan yo.” Se sa yo ye! 

151 Bib la te di, nan-nan pwofèt yo, te di...M kwè se te nan Ezayi chapit 5 yo konsa, m pa 

sèten, li t ap nan chapit 5 oswa 6 la la a; ap pale de: “Se pou pitit fi Siyon sa a beni, li va chape 

nan jou sa a anba tout bagay sa yo.” Kijan l tap mache nan lari a; li tap woule ba l yo desann; 

li tap fè ti pa ti pa pandan l ap mache; tòdye kon sa, ak bagay ke l t ap fè yo. Jis egzakteman 

fason yo fè l kounye a, jis pafètman. Mete rad tankou on gason, ki s on abominasyon pou 

Bondye. 

152 M te wè yon sosyete relijye, sa f on ti tan, ki ta pral g on...on kalite ti fèt yo genyen 

prèske chak swa, epi tout fanm sa yo prale ak ansyen bèmi-...Oswa-oswa sa-oswa kijan nou 

rele bagay sa yo? Pa bout pantalon, men lòt bagay la. Ya, yo se moun k ap pouse pedal. 

Oswa bagay sa yo la a. Tout sou...Yo bezwen pouse on pedal, dakò; frè, sa s on planch ki laj 

apeprè konsa. Se sa. Tèt la sot nan...Pyeton, sa se “sou pye w,” e se egzakteman sa yo 

bezwen. Se sa. 

153 Men, o, ou di: “Ebyen, kounye a, m panse li pi desan pou on fanm mete sa a sou li 

pase l ye pou on jip.” 



154 Bondye te di: “S on abominasyon nan Je L pou on fanm met on teni sou li…” E lè on 

fanm koupe cheve l tankou on gason...Bondye vle on fanm sanble on fanm, abiye tankou on 

fanm, aji tankou on fanm. 

155 E L pa vle on gason ak gwo pafouten pandye kon sa, epi, tankou on kanna ki chita nan 

dèyè tèt li kon sa. Li vle l sanble on gason. Wi, mesye. O la la, yo abiye sitèlman tankou fanm 

jouk apèn si yo konnen ki sèks yo ye. Sa-sa fè pitye, dejwe sa yo ak tout bagay nou genyen 

jodi a. Pa sezi wè n ap viv nan fen tan an, pa g anyen k ret nan mond sa pase pou Bondye 

vide kòlè L sou li epi boule l. Se tou. On Bondye ki jis epi ki Sen pa ta ka fè anyen lòt.  

156 Yo te meprize San Jezikri a! Yo te dogmatize tèt yo! Yo t antre n on òganizasyon! Epi 

ansyen an...kèk ansyen pè ak pa l...ansyen selibatè ak kòl li k vire, vini epi di yo: “Pitit beni m 

yo.” Sa pa vle di plis pase on kochon femèl k ap di sa. 

157 M ap di nou, sa n bezwen aswè a s on retounen nan Bib la ak Sentespri a, frè, ak 

pwisans Kris resisite a ki vini nan Legliz la ap fè siy ak bèl mèvèy ak mirak. Amèn! Sa se 

Levanjil la. Wi. 

158 Te pwodwi...kidonk...Wi, se vre, li te fè l. Revèy la-la-la te fè kèk bon bagay tout bon la 

a, revèy sa a. Men li pat pwodwi Sentespri a. Yo pat pwodwi sa a jouk desann nan laj Lawodise 

sa a, desann nan laj Pannkotis la. Men li te fè yon sèl bagay. Revèy sa a te fè kèk bagay ke 

L te di: “Pa kite l mouri kounye a, ba l fòs epi kontinye ajoute sou li.” Ou wè? 

159 Li te pwodwi on Bib lib pou moun yo ankò. Laj Literyen an te pwodwi on Bib lib. Yo te 

fè enprimri yo epi yo kòmanse bay mond lan Bib la. Bondye beni Literyen yo pou sa! Wi, 

mesye. Yo tounen mete Bib la nan men layik yo ankò; se te jis prèt poukò l. Pat janm menm 

dwe gade L; paske se te sa pap la te di, epi l te bondye a; kidonk kèlkeswa sa l te di, sa te fè 

l. 

160 Kidonk kounye a, revèy Literyen an, sa yo te vle, pou yo “pi djanm.” Kounye a nou gen 

Bib la nan men nou, kounye a li L! Kwè L! Pa lonje L anlè a sou etajè a, di: “Ebyen, nou g on 

Bib.” Sa pap fè anyen k bon pou ou anlè a la a. Gen twòp Literyen nan Pannkot jodi a, ki met 

Bib la on kote epi k ap pran sa on lòt moun di yo sou Li. Frè, li Pawòl la! “Sonde Lèzekriti, 

paske se yo ki temwaye de Mwenmenm,” se sa Jezi te di. “Nan yo ou panse ou gen Lavi 

Etènèl.” Se bagay sa a pou fè: li Pawòl la! 

161 Kounye a, Li te di pou jis: “Kenbe Sa a, l...pa-pa kite sa glise.” E on lòt bagay ke L te 

vle yo kenbe fò, yo te g on ti fòs ki te ret nan yo, se te...Revèy Literyen an, dezyèm bagay li te 

fè, li te pote limyè sou doktrin jistifikasyon an. Katolik pa pran jistifikasyon; se legliz Katolik. 



162 Jis tankou prèt sa a, yo te dwe retire l sou antèn lan isi a sa fè kèk tan. Li te di: “Pa g 

okenn lòt sali pyès lòt kote ke nan legliz Katolik.” Lesali se nan Kris; pa nan legliz Katolik, pa 

nan legliz Pwotestan. Se nan Kris, lesali. Men Katolik la kwè...Yo pa okipe sa Bib la di; se sa 

legliz la di. Ou wè? Ou pa ka pale avè yo, paske pa g okenn fason-pa g okenn fason pou pale 

avè yo. Ki mele yo. Yo gen...Y ap pale sou katechis yo avè w, nenpòt bagay kon sa; men ou 

vin sou Bib la, yo-yo jis voye Sa jete: “Se sa legliz la di.” 

163 Men Jezi te di, nan bagay sa a menm, Jezi Limenm te di: “Si nenpòt moun va retire on 

bagay oswa ajoute on bagay nan Li, L ap retire pati pa l nan Liv Lavi a.” Jezi te di: “Se pou 

chak pawòl on nonm s on manti, epi Pa M lan se Laverite. Syèl ak tè va pase, men Pawòl 

Mwen pap janm pase.” Èske se vre? O, men Li, frè. 

164 M s on kwayan nan Pawòl Bondye! Se vre. E pa sèlman Pawòl sa a ke Bondye pale 

la a, apresa m te mande Papa ki nan Syèl la pou L ban m Sentespri a pou konfime Pawòl sa 

a, pou L fè Kris viv nan mwen. Ke m konnen m gen Lavi Etènèl, pa paske m merite L, paske 

gras Li te ban mwen L. Sa se wòch la. Li te di: “Se sou wòch sa a M ap bati legliz Mwen.” 

165 Trè byen, jistifikasyon. Trè byen. Bagay la ladan l se te, apre yo te deja pwodwi on 

bagay ke yo pat dwe kite mouri, se te, yo te gen Bib la nan men yo ankò. Literyen yo te fè sa. 

E on lòt bagay, yo te gen doktrin “jistifikasyon pa lafwa.” Se sa Luther te anseye, tout moun 

konn sa se te doktrin li. Jistifi-...Ou pa ka wè kòman sa pafè? Apre sa Wesley vini la a ak 

sanktifikasyon, apresa men Pannkotis la vini ak batèm Sentespri a. Jis pafètman konsa. 

Kounye a mwen… 

166 “Ou gen kèk bagay, kenbe yo kounye a, e-e pa kite yo mouri. Si w pa kenbe sa a, M 

ap vin byen vit tankou on vòlè e w va retounen dwat nan denominasayon an ankò.” E se sa 

yo te fè, jis egzakteman, retounen ladann. “Ou retounem dwat nan Nikolayit yo ankò, paske 

w ap tounen soti dwat on denominasyon. Kenbe! Kontinye li Bib sa a, epi kenbe jistifikasyon, 

epi kontinye avanse.” Men g on ti rès moun ki soti la a. On ti rès moun. 

167 Apre, premye an vini, Luther; epi Zwingli vini; epi kontinye desann, Calvin; epi kontinye, 

e latriye, kontinye desann nan Wesley. Men te g on ti rès moun ki soti la a ki te anseye 

sanktifikasyon. Epi on ti rès moun ki sot nan sanktifikasyon pou yo t al nan Sentespri a. Ou 

wè, ti rès moun sa a, ale nèt la a, kenbe Sa-Sa vivan. Trè byen. 

168 Men, twazyèmman, yo te mennen avè yo sitèlman anpil fòm doktrin payen, avè l, 

tankou denominasyon yo, fo batèm. Kounye a, yo soti ap voye gout dlo e latriye kon sa, e 

Papa, Pitit, ak Sentespri. Yo te pote katechis. Vrèman te gen...vrèman, yo te kadre ak non 

an...ak...sa Jezi te di isi a: “Ou g on non ke w vivan, men ou mouri.” Sa kòrèk. Trè byen. 



169 Katryèmman, se vre ke refòm lan te elimine anpil nan relik poli yo ak-ak rityèl yo e 

latriye, men l te echwe nan legliz la ak restorasyon pou pwodwi refòm lan, li pat reyisi tabli 

ankò tout ansèyman Levanjil ak siy k ap swiv. Legliz Literyen an pat janm genyen l. Yo pat 

janm genyen l; e yo pat janm genyen l nan laj Wesleyen an. Yo sèlman te genyen l rive nan 

fen laj Lawodise sa a. 

170 Kounye a lè nou pral rantre nan sa a, nap retounen nan Ekriti yo e nap montre nou 

egzakteman jan yo te pwomèt li a. Yo pat gen… yo pat retabli revèy Sentespri a.  

171 Yo detounen yo de zidòl yo; yo detounen yo de zidòl yo, se vre. Yo debarase yo de 

zidòl yo nan legliz la: Mari, e Jozèf, e-e Pyè, e Pòl, e yo tout. Yo detounen yo de zidòl yo, men 

yo pa tounen vè Kris ki resisite a. Lutè detounen yo de zidòl yo, men yal nan politik ou nan- 

ou nan on denominasyon ou òganizasyon, pou yo fè on lòt òganizasyon pou yo menm (on 

imaj menm jan ak premye a) pou eseye vin pi plis pa on denominasyon.  

172 E kounye a y ap batay toujou. Metodis la toujou vle… ke Batis yo vin Metodis. E tout 

Luteryen yo vle ke tout Batis ak Metodis vin Luteryen. Pankotis yo vle ke tout Batis, Luteryen 

e tout rès la, vin Pankotis. Ou wè, ou jis kontinye ap rajoute manm nan denominasyon w. Men 

sa se pa pwogram Bondye pou kòmanse. Pwogram Bondye pou restorasyon se te pou 

mennen sak te la depi nan kòmansman an tounen.  

173 Gade! Resisite sa! Si liv sa a tonbe atè, pran on lòt liv pou mete l nan plas li se pa on 

restorasyon, on rezirèksyon. Fò w pote tounen menm lan. Amen. Alò, si egliz la mouri pandan 

Laj Tenèb yo e l vin konplètman payen isit la, alò restorasyon an …  S on refòm, on refòm, 

men lè ou refòme, ou ne de nouvo, se de bagay diferan. Wè? Yo mennen tounen refòm lan , 

refòm lan, yo elwanye yo anpil de zidòl yo a e latriye, men yo pa janm mennen tounen 

Sentespri a nan legliz la. Oh, beni swa Letènèl! Frè, sè, èske n ka wè li? Yo pa janm mennen 

tounen Sentespri a, paske li menm ki vrèman pote veritab Limyè Levanjil la… Mete kaskèt 

nou kounye a. Li menm ki vrèman pote veritab Limyè Levanjil la, se anj legliz la ki anba isit la 

a. Kounye a nou pral wè sa Dimanch. 

174 Kounye a yap gen limyè sou limyè, ak limyè Kretyen, men yo tout ap retounen nan 

òganizasyon sa a. Men pral gon youn ki pral opoze a li. Wi, msye. Li pral fè soti on rès ki la a, 

m sèten menm jan m kanpe la a sou chè sa a. Se vre. E li pral retounen dirèkteman nan 

kòmansman an. Map pran Ekriti yo nan Ansyen Testaman an e Nouvo Testaman an e map 

prouve nou ke l pral fè sa, anj legliz Laodise a , se vre, li pral retounen dirèkteman a orijinal la 

e li pral resisite bagay sa a isit la ankò. E rezirèksyon an pral vini nan tan sa a. Se vre. 



175 Men Lutè souke e l fè soti de legliz la, sa yo ki te chape. Sa yo ki te chape, on pa, sankti-

... jistifikasyon. Sa yo ki te chape, yo retire on pye de paganis lan. Se byen. Pwòchen fwa, sa 

pran toude pye pou met deyò, Se tou.  

176 Tankou… Èske nou remake ke nan Bib la gen-gen dlo ki soti dèyè Tanp lan? E li di ke 

l wè dlo ki rive jis nan jenou l; apresa a, dlo a rive jis nan tay li, e pwòchen fwa a , li rive anlè 

tèt li. Men lè l rive l anlè tèt li, li te dwe al on plas kote l te ka naje. Wè, li te dwe naje. 

177 Kounye a nou rive on plas kote fò nou naje oubyen nou koule. Se tou. Li pral nwaye w 

e l pral chase w konplètman, Alò, swa nou naje oubyen nou koule! Alelouya! Oh, m tèlman 

kontan de Sentespri a! Pa vre? 

M tèlman kontan m ka di m se youn nan yo. 

Youn nan yo, … ( kisa yo? Pa sa a, sa, 

ou sa, ou sa.) 

… tèlman kontan m ka di m se youn nan yo, 

Alelouya; 

Youn nan yo, youn nan yo, 

M tèlman kontan m ka di m se youn nan yo. 

Èske sa a pa byen sonnen? Tande: 

 Yo te rasanble nan chanm anwo a, 

Tout tap priye nan Non Li, 

Yo te batize ak Sentespri a, 

E pouvwa sèvis la vini; 

Kounye a sa Li fè pou yo jou sa 

Lap fè menm bagay pou ou, 

M tèlman kontan m ka di m se youn nan yo. 

Oh, youn nan yo, m se youn nan yo, 

M tèlman kontan m ka di m se youn nan yo, 



Alelouya! 

Youn nan yo, youn nan yo, 

M tèlman kontan m ka di m se youn nan yo. 

178 Èske y al nan seminè? Non. Kèk nan yo pa menm konn ekri pwòp non yo. Se vre. Pye 

pat kapab. Bib la di li te on inyoran, on moun ki pa aprann anyen, li menm ak Jan. Men fò yo 

te fè atansyon a yo, paske yo te konnen ke yo te ak Jezi. 

 Alò moun sa yo ka pat aprann pou yo vin 

(Edike.), 

Ou vante tèt yo ak bagay lemonn (“Oh, ke Bondye beni, m gen sesi sela.”), 

Yo tout resevwa Lapannkòt yo a, 

Batize nan Non Jezi; 

E yap di kounye a, a la fwa lwen tout kote, 

Pouvwa Li menm jan an, 

M tèlman kontan m ka di m se youn nan yo 

Oh, youn nan yo, youn nan yo, 

M tèlman kontan m ka di m se youn nan yo; 

Youn nan yo, youn nan yo, 

M tèlman kontan m ka di m se youn nan yo. 

179 Èske nou pa kontan de sa? M tèlman kontan m se youn nan yo. M pito youn nan yo 

pase tout sa m konnen. Oh, m pito youn nan yo pase m se prezidan Etazini oubyen pou m wa 

mond lan. Si Seyè Jezi ta desann isit la, e L di: “ Map fè w tounen gen ventan e map fè w vin 

on chèf, on wa nan lemonn antye, e map fè w viv di mil an sou-sou latè sa a, pou w rete gen 

ventan, pa janm gon jou ou malad, gon mal de tèt, e tout bagay ap nan lajwa, e wa mond 

antye a , pral viv di mil an; oubyen èske w ta renmen pito youn nan yo e batay jan wap fè l 

la?”   

180 M ta di: “ M tèlman kontan m ka di m se youn nan yo!” Apre di mil an, kisa k gen apre? 

Men Sa a Etènèl. Kouman Sa a rive, frè? Oh, Sa a rive atravè San an. Se vre. Li sot lwen, e 

L vini atravè Bondye ki fè tèt Li chè e Li abite pami nou: 



Nan yon krèch sa fè lontan, m konnen se tout bon vre, 

On bebe te fèt pou sove lèzòm de peche yo. 

Jan wè L sou rivaj la, Anyo a pou toujou, 

Oh, Kris, Krisifye a de Klavè a. 

Oh, m renmen Nonm Galile, Galile, 

Paske L tèlman fè pou mwen. 

Li padone tout peche mwen , Li plase Sentespri a 

an mwen; 

Oh, m renmen, m renmen Nonm Galile sa a. 

Fanm lan nan pi a, ke L rakonte tout peche l, 

( Li se menm ayè, jodia, e pou toutan.) 

E kijan l te gen senk mari moman sa a. 

Li te padone de tout peche, e on gwo lapè anvayi l; 

Li kriye: “ Vin wè Nonm Galile sa a!” 

Oh, m renmen Nonm Galile sa a, Galile, 

Paske L tèlman fè pou mwen. 

Li padone tout peche mwen, Li plase Sentespri a  

an mwen; 

Oh, m renmen, m renmen Nonm Galile sa a. 

On pèseptè tal priye on jounen nan tanp la, 

Li kriye: “ O Seyè, gen pitye pou mwen!” 

Li te padone de tout peche, e on gwo lapè anvayi l; 

Li di: “ Vin wè Nonm Galile sa a.” 

M renmen sa. Pa ou? 



 Moun kap bwate a te fèt pou l mache, bèbè a te fèt 

pou l pale, 

Pouvwa sa a te pwononse ak lanmou sou lanmè a; 

E avèg la te fèt pou l te ka wè, m konnen ke sa te ka jis 

Mizerikòd Nonm Galile sa a.  

Chante avè m: 

 Oh, m renmen Nonm Galile sa a, Galile, 

Paske L tèlman fè pou mwen. 

Li padone tout peche mwen, Li plase Sentespri a  

an mwen; 

Oh, m renmen, m renmen Nonm Galile sa a. 

181 Èske nou pa renmen Sa a? Oh, lala! Bon Levanjil Sentespri sa a , oh, jan m renmen Sa 

a. M renmen L ak tout kè m. E m tèlman kontan aswè a, ke w ka konte m avè yo, e nou 

ansanm antan ke frè ak sè. Batis, Metodis, Pres-... Katolik, Presbiteryen, kèlkeswa sal ye, 

Bondye fè nou soti de tout kote e Li mennen nou isit la pou gran kominyon sa  ak Sentespri a. 

Nou pa fè pati de okenn denominasyon, se yo ki pou deside sa yap fè, men nou non wayòm 

ki mistik. Nou batize nan kò mistik Jezikri, atravè Sentespri a. Kiyès ki? Metodis, Batis, 

Presbiteryen, e sak vle vini, kite l vini. 

182 Jezi di: “ Tout moun Papa a ban mwen, gen pou vin jwenn mwen, e pa youn nan yo ap 

pèdi, e map fè yo leve soti vivan nan lanmò nan dènye jou a.” Oh, lala! Nou te konn chante 

on ansyen chan isit la sou lotèl la; map konn si nou ka chante l ou non, “ On plas, on plas, wi, 

gon plas, gon plas pou ou nan sous dlo a.” Nou renmen ansyen chan sa yo? Bannou on nòt, 

on moun, on moun ki konn kijan pou kòmanse l. Kote pyanis nou? Èske l la a? Oubyen Frè 

Teddy ou nenpòt nan yo isi a? Yo? Oh, lala, mwen-m pa wè l okenn kote. 

On plas, on plas, wi, gon plas, 

Gon plas pou ou nan sous dlo a; 

On plas, on plas, wi, gon plas, 

Gon plas pou ou nan sous dlo a. 



183 Nou renmen ansyen chan sa yo? E m renmen sa tou: 

 Anba nan kwa kote Sovè mwen mouri, 

 Anba la mwen te kriye pou netwaye peche m; 

 Oh, la a san an te aplike sou kè mwen; 

 Glwa a non Li! 

Glwa a non Li! Presye Non Li! 

Oh, glwa a… (Annou fèmen je nou kounye a 

e chante l.) 

Oh, la a kote san an te aplike sou kè mwen; 

Glwa a non Li! 

Ala bèl bagay, mwen sove de peche mwen, 

Jezi rete nan mwen tou dousman, 

La a nan kwa a kote Li te pran mwen; 

Glwa a non Li! 

Glwa a non Li! Presye Non sa a! 

Glwa a non Li! Presye Non! 

La a kote san an te aplike sou kè mwen; 

Glwa a non Li! 

184 Kounye a pandan nap chante pwòchen vèsè sa a, bay lanmen ak on moun ki devan 

w, dèyè w, sou kote w. 

Vini, a sous dlo sa ki si rich si dous; 

Jete nanm pòv ou nan pye Sovè a; 

Oh, plonje jodia, e vin konplè; 

Glwa a non Li!  



Glwa a non Li! Presye non sa a! 

Glwa a presye non Li! 

La a kote san an te aplike sou kè mwen; 

Glwa a non Li! 

Oh, m renmen sa. Pa ou? 

Glwa a non Li! Presye Non! 

Glwa a non Li! 

La a kote san an te aplike sou kè mwen; 

Glwa a non Li!  

185 Oh, lala! M tèlman kontan pou sa. Èske n pa kontan? M tèlman kontan ke m ka vini 

nan Sous dlo sa a ki rich, ki dous, m jete nanm pòv mwen nan pye Sovè a.  

186 M sonje on jou, lè on ti gason, ki te gen apeprè dizwit an, tap maron pou Letènèl. M te 

ale a Lwès, m te vle… Papa m te kavalye, e m te ale pou m drese chwal yo. Te gon bagay 

nan kè m ki te grangou. Oh, se pa manti!   

187 M al wè predikatè Batis la, li di: “ Kanpe e annik di, ‘ Jezi se Fis de Dye,’ nap mete non 

w nan liv la.” Sa pat satisfè m. 

188 Tout kote m ale, on moun… Advantis Setyèm jou a, m al wè li, on moun de byen, Frè 

Barker, on frè byeneme, li di: “ Billy, vini e aksepte saba Seyè a.” ( M aksepte l kounye a.) Men 

li di: “ Jou saba a.” E m panse: “ Oh, lala, sa pa fè afè m.” Nou wè. 

189 M ale a Lwès, e m panse… Swa sa a m remonte la a, nou te rasanble. E, ou konnen, 

ou retire sèl la ak sak kan ou, ou mete l deyò, e ou itilize sèl ou kòm zoreye. E m te lonje anba 

vye pye pen sa yo, sware sa a. E m te de gad lajounen, konsa gason lannwit yo te deyò pou 

mennen tounen betay la. E te gon granmoun ki te rele ‘Slim,’ ki soti Texas, li te gon-on gita la 

a e l tap jwe:  

Glwa a non Li! 

190 On lòt nèg te gon peny ak on bout papye, li tap soufle ladann. [ Frè Branham ap 

fredone, Glwa a Non Li -Ed.] Yo te chante lòt chan, balad koboy, e yo kòmanse chante sa 

Anba nan Kwa.         



191 Oh lala! M vire, m mete dra m sou tèt mwen konsa. M gade dèyè m, nou konnen, e m 

te gen lenpresyon ke zetwal sa yo te pandye la a, toupre anlè pyebwa sa yo ak montay sa yo. 

Vye chichotman etènèl pen sa yo, me te ka tande L kap kriye: “ Adan, kote w ye?”  

192 Anviwon twa semèn apre, m al nan vil la e tout nèg yo te sou, e m pat bwè. M te dwe 

mennen yo tout lakay, boure yo nan machin lan, de tout fason. Yo soti, youn ap tire zòtèy lòt, 

ak tout lòt bagay, sa a te danjere, pat gen sekirite; yo te trase on liy dwat la, e yap parye youn 

lòt senk dola ke yo te ka mache sou li, yo pat ka mache sou twotwa a konsa, nou konnen. E 

se te konsa jiskaske yo pat sou ankò, apre ke yo te resevwa kòb yo. 

193 E m te la a, yo tout tap bwè, m separe tèt mwen e m chita. M panse: “Oh lala!” Gen 

anviwon trant senk an, ou trant senk, m sipoze, trant senk an de sa.  M te chita la apa. Phoenix 

te on ti kote lè sa a, nou te sot Wickenburg. M te chita la a, e te gon ti fi Panyòl ki tap pase pa 

la; e mwen menm ki chita la a avèk gwo chapo sa a ki poze sou do tèt mwen; li pase e l kite 

tonbe ti mouchwa sa a, nou konnen. M di: “ Hey, ou kite mouchwa w tonbe.” M pat enterese.  

194 M te tande on ti bri la a nan ri a, e m ale. E te gon vye gason ki te konvèti sou youn 

nan stann sa yo la a, mak sou tout figi l, lam kap koule sou jou li, li tap jwe gita, ap chante: 

Glwa a non Li! 

195 Oh, lala! Lam kap koule sou figi l, li kanpe e l di: “ Frè, ou pa konn sa l ye tan e osi 

lontan ke w pa resevwa Kris ekstraòdinè sa a”: 

 Glwa a non Li! 

196 M retire gwo chapo sa a e m ale. Oh, lala! Ou pa ka kache de Li. Pito w soti e ou 

konfese a Li. Oh, Li ekstraòdinè! Wi, Li ye.  

 Ala bèl bagay, mwen sove de peche mwen, 

Jezi rete nan mwen tou dousman, (rete nan mwen) 

La a nan kwa a kote Li te pran mwen; 

Glwa a non Li! 

Glwa a non Li! Non! 

Glwa a non Li! 

Oh, la a kote san an te aplike sou kè mwen; 

Glwa a non Li! 



Oh, vini, a sous dlo sa ki si rich si dous; 

Jis jete nanm pòv ou nan pye Sovè a; 

Oh, plonje jodia, e vin konplè; 

Glwa a…  

Kounye annou koube tèt nou, jis leve men nou anlè kounye a:  

Glwa a non Li! (Glwa, glwa!) 

(O Bondye.)... presye Non! 

La a kote san an te aplike sou kè mwen; 

Glwa a non Li! 

197 Glwa a Dye! Annou leve. Oh, jis on minit, jis, tann jis… [ On sè ap pale nan on lòt lang. 

On frè ap bay on  entèpretasyon - Ed.] 

[ Ou menm, pèp mwen, Map pale avè nou aswè a, alò ke nou rasanble ansanm. E 

Bondye ap aji sou kè nou. Map pale avè nou ankò pitit Mwen. Se de jou kap gran pou 

sa yo ki deside swiv Mwen, Seyè a di. Map fè l briye sou santye nou, plizyè bagay ki vin 

de Pawòl la. M di nou pèp Mwen, ke si nou pran desizyon pou swiv Mwen, alò Map 

bannou sajès pou konprann anpil bagay sa yo. Lè m gade nan mitan nou, M ka wè ke 

nan kè kèk nan nou, ke genyen, gen sa ki twouble sou afè ki sa pou yo kwè. Men pèp 

Mwen aswè a, m di nou pa dekouraje e pa kite kote sa a avèk on atitid ki kraze konsènan 

bagay sa yo. Men Mwen di nou gade Seyè a. M di nou ke Map bannou konpreyansyon 

an. M avè nou, menm jan nou ye ak pitit nou. Map fè nou wè limyè a sou tout bagay sa 

yo. Map pèfeksyone nou, pèp Mwen an. E Map pale avè nou pitit gason Mwen, pitit fi 

Mwen, lè nap soti diferan kote yo, e nap vin temwen pou Mwen pou anpil moun. Paske 

Mwen di, atravè mond lan gen tenèb ak konfizyon. Men Map pale ak sèvitè Mwen, 

Bondye tou pwisan an di. Pou ou, Mwen di w sèvitè Mwen, Leve limyè a sou verite 

Levanjil Mwen, deklare Pawòl Sen an a pèp Mwen an, pou l sa delivre de tout bagay sa 

yo, Seyè a di.]  

Wi, Seyè. 

198 Kounye a si gon moun ki pa ta konnen sa sa te ye, se te Lapannkòt, Sentespri a kap 

pale, Jezi di: “ Ale nan lemonn antye, preche Levanjil la. Siy sa yo pral akonpaye sa yo ki kwè. 



Yo pral pale nouvo lang, yo pral enpoze men yo sou malad yo, yap geri.” Tout bagay sa yo ke 

L pale, yo pral akonpli.  

199 Oh, m tèlman kontan. Wè Sentepri a ki vini, ki konfime Pawòl sa a? On limyè, pran l, 

pa-pa doute li. Jis resevwa li e Lap pran swen w tankou on timoun e Lap fè w monte. Èske se 

pa byen ke Sentespri a fè sa? Sentespri a sou nou. 

200 M sonje on lè nan Bib la, yo pat konn ki kote bagay la tap vini, lènmi an tap vini, e 

Sentespri a tonbe sou on moun konsa, e Li di yo egzakteman kote pou yale. E yo ale la a, e 

Bondye te fè lòt lame a konfonn e Li detounen yo. Se vre.  

201 Oh, nou toujou ap viv nan tan Bib la! Pa vre? Amen. Toujou, tan e osi lontan ke 

Sentespri a la.   

202 Oh, annou leve alò ke nap chante: 

Pran non Jezi Avèk… ( Sonje Mesaj la.) 

Pitit chagren ak mizè; 

Lap ba ou jwa ak konfò, 

Pran Li tout kote w prale. 

Presye Non, Presye Non, 

Oh ala dous!  

Espwa latè e jwa Syèl la; 

Presye Non, Presye Non sa! 

Ala dous! 

Espwa latè e jwa Syèl la. 

Pran non Jezi avèk ou, 

Tankou on bouklye kont tout pyèj; 

Lè tantasyon bò kote ou, 

Respire sen non sa nan lapriyè. (Lwe swa Letènèl!)  

Presye Non, 



Oh ala dous! 

Espwa latè e jwa Syèl la; 

Presye non, presye Non, oh ala dous! 

Espwa latè e jwa Syèl la. 

Tande vèsè sa a: 

 Pran non Jezi avèk ou, 

Tankou on bouklye kont tout pyèj; 

Lè tantasyon bò kote ou, 

Respire sen non sa nan lapriyè.  

Oh, annou chante l ankò: 

 Pran non Jezi avèk ou, 

Tankou on bouklye kont tout pyèj; 

Lè tantasyon bò kote ou, 

Respire sen non sa nan lapriyè. 

Annou koube tèt nou kounye a: 

 Presye Non, presye Non,Oh ala dous! 

Espwa latè e jwa Syèl la; 

Presye Non, Oh ala dous! ala dous! 

Espwa latè e jwa Syèl la. 

 


